
ᖃᐅᔨᓴᕐᓂᑯᑦ ᐃᓱᒪᓕᐅᓂᕐᒧᑦ ᐅᓂᑉᑲᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᖅᑲᖁᑎᖏᑦᑕ 

 

ᓈᓴᐅᑎᖓ: 19DN049 

ᑐᕌᖓᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᑎᑎᕋᒃᑕᐅᓯᒪᔪᑦ ᓈᓴᐅᑖ:: 16DN004,  

16DN031, 16DN063 

ᑲᒥᓴᓐᑯᑦ ᑎᑎᖅᑲᖁᑎᖏᑦᑕ ᓈᓴᐅᑎᖓ:  149253 

 ᑐᕌᖓᔪᖅ ᓄᓇᕘᒥᑦ ᐸᕐᓇᐃᔩᑦ ᑲᑎᒪᔨᖏᑦ (NPC) ᑎᑎᕋᒃᑕᐅᓯᒪᔪᑦ ᓈᓴᐅᑖ:.: 148197,  

148282, 148373, 148577, 148656, 148867, 148932,149149 

 

ᕕᕐᕈᐊᕆ 26, 2020 

 

Sarah Rahmer 

Department of National Defence 

Defence Construction Canada 

Government of Canada 

180 Kent St., 14th Floor 

Ottawa, ON K1P 0B6 

 

ᓇᒃᓯᐅᔾᔭᐅᔪᖅ ᖃᕋᓴᐅᔭᒃᑯᑦ ᑎᑎᕋᕐᕕᐅᔪᓐᓇᖅᑐᖅ:  sarah.rahmer@forces.gc.ca 

 

ᐱᔾᔪᑎᖃᖅᑐᒥ: ᑐᓴᖅᑎᑦᑎᔾᔪᑎ ᕿᒥᕐᕈᓂᕐᒥᒃ ᐆᒧᖓ Department of National Defence’s “OP NANOOK 

NUNALIVUT 2020” ᐱᓕᕆᐊᖅ ᑐᒃᓯᕋᖅᑕᐅᔪᖅ 

 

Sarah Rahmer−ᒧᑦ: 

 

ᐅᓇᐅᑎᓪᓗᒍ ᑏᓯᒻᒥᕆ 13, 2019 ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᔭᐅᓚᐅᕐᒪᑕ ᕿᒥᕐᕈᖁᔭᐅᓪᓗᑎᒃ 

Department of National Defence’s (DND) “OP NANOOK NUNALIVUT 2020” ᐱᓕᕆᐊᒧᑦ ᑐᒃᓯᕋᖅᑕᐅᔪᒥᑦ 

ᑖᒃᑯᓇᙵᑦ ᓄᓇᕗᒥᑦ ᐸᕐᓇᐃᔨᒃᑯᑦ ᑲᒥᓴᓐᑯᖏᓐᓄᑦ (ᑲᒥᓴᓐᑯᑦ) ᐃᓚᖃᖅᖢᑎᒃ ᐱᐅᔪᒧᑦ ᒪᓕᑦᑎᐊᕐᓂᖏᓐᓄᑦ 

ᓇᓗᓇᐃᔭᐃᓯᒪᑦᑎᐊᖅᖢᑎᒃ ᑭᕙᓪᓕᕐᒥᑦ and ᕿᑭᖅᑖᓘᑉ ᐅᐊᖕᓇᖅ ᕿᑭᖅᑖᓗᖕᒥ ᐊᕕᒃᑐᖅᓯᒪᔪᓂ ᓄᓇᒥᒃ 

ᐊᑐᕐᓂᕐᒧᑦ ᐸᕐᓇᐅᑎᖓᓄᑦ. ᖃᐅᔨᓴᖅᑎᐅᔪᑦ ᖃᐅᔨᒪᖁᔨᓚᐅᖅᑐᑦ ᓯᕗᓪᓕᕐᓂ ᒪᓕᓐᓂᕐᒥᑦ ᓇᓗᓇᐃᔭᐃᑎᐅᓚᐅᖅᑐᑦ 

ᓴᖅᑭᖅᑕᐅᓚᐅᖅᑐᑦ ᕕᕝᕗᐊᕆ 8, 2016, ᐊᐃᕆᓕᒥ 25, 2016, ᓅᕖᐱᕆ 12, 2016, ᒪᐃ 24, 2017, ᓅᕖᐱᕆ 

29, 2017, ᒪᐃ 31, 2018, ᐋᒐᓯ 17, 2018 ᐊᒻᒪ ᔪᓂ 18, 2019 ᖃᓄᐃᓕᐅᕈᑎᓄᑦ ᐊᑦᑐᐊᔪᓄᑦ ᒫᓐᓇᐅᔪᖅ 

ᑐᑦᓯᕋᐅᑎᒧᑦ ᓱᓕ ᐊᑐᖅᑕᐅᔪᓐᓇᖅᑐᑦ ᐊᒻᒪ ᓇᓗᓇᐃᕐᓯᒪᓪᓗᑎᒃ ᐱᓕᕆᐊᑦᓴᒥᑦ ᑐᑦᓯᕋᐅᑎᐅᔪᖅ ᐊᓯᔾᔨᐅᑎᓪᓗᐊᖑᒻᒪᑦ 

ᐱᓕᕆᐊᑦᓴᐅᑉ ᖃᓄᖅ ᐋᖅᑭᑦᑕᐅᓯᒪᓂᖓᓄᑦ ᐱᔾᔪᑎᒋᓪᓗᒍ ᐊᑐᖅᑐᖃᕐᓂᕐᒪᑦ ᖄᖅᑕᔫᒥᑦ ᑐᕙᐃᔭᐃᒍᑎᒋᓇᓱᑦᑐᒍ.  

 

ᒪᓕᒃᖢᑎᒃ ᑎᑎᕋᒃᓯᒪᔪᖅ 12, ᐊᕕᒃᓯᒪᓂᖓᓂ 12.4.1 ᐊᒻᒪᓗ 12.4.4 ᐊᖏᖃᑎᒌᒍᑎᖏᓐᓂᑦ ᐅᑯᐊ ᐃᓄᖏᑕ 

ᓄᓇᕗᒥᑦ ᓄᓇᓕᖑᖅᑎᑕᐅᓯᒪᔪᓂᒃ ᐊᒻᒪᓗ ᐊᖓᔪᖄᕐᔪᐊᑉ ᑯᐃᓐ ᐱᔪᓐᓇᕐᓂᖃᕐᓗᓂ ᑲᓇᑕᒥᑦ (ᓄᓇᕗᑉ 

ᐊᖏᖃᑎᒋᒍᑎᑦ) ᐊᒻᒪᓗ ᐊᕕᒃᓯᒪᓂᖓ 87 ᓄᓇᕗᒻᒥᑦ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ 

ᒪᓕᒐᕐᒥᑦ, ᒪᓕᒐᕐᔪᐊᖅ ᑲᓇᑕᒥᑦ 2013, ᑎᑎᕋᖅᓯᒪᓂᖓ 14, ᐊᕕᒃᓯᒪᓂᖓ 2 (NuPPAA), ᑖᒃᑯᐊ ᓄᓇᕗᒻᒥᑦ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᒋᐊᓚᐅᖅᐳᑦ ᕿᒥᕐᕈᓂᖏᓐᓂᒃ ᑖᔅᓱᒥᖓ ᐱᓕᕆᐊᒧᑦ ᑐᒃᓯᕋᖅᑕᐅᔪᒧᑦ ᐊᒻᒪᓗ 

ᑐᓂᓯᓯᒪᓪᓗᑎᒃ ᑎᑎᖅᑲᖁᑎᓄᑦ ᓇᐃᓴᐅᑎᒥᒃ 19DN049.  ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᒋᔭᖃᖅᑐᑦ 

ᐆᕕᖓ ᐱᓕᕆᐊᑦᓴᒥᑦ ᑐᑦᓯᕋᐅᑎᒥᑦ ᓈᒻᒪᑐᒃᑯᑦ ᐊᑦᑐᐊᓂᖓᓂᑦ ᓯᕗᓂᐊᒍᑦ ᖃᐅᔨᓴᖅᑕᐅᓯᒪᔪᓄᑦ 

ᖃᓄᐃᓕᐅᕈᑎᐅᓚᐅᖅᑐᓄᑦ ᐊᑐᖅᑕᐅᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 

16DN004, 16DN031, ᐊᒻᒪ 16DN063 ᑭᓯᐊᓂ ᖃᐅᔨᓴᖅᑐᑦ ᑐᑦᓯᕋᐅᑎᒥᑦ ᓄᑖᖑᑎᓪᓗᒍ ᐱᓕᕆᐊᑦᓴᐅᓗᓂ. 

ᓇᐃᓪᓕᒋᐊᖅᓯᒪᔪᖅ ᓯᕗᓂᐊᓂ ᕿᒥᕐᕈᔭᐅᓂᑯᒥ ᐱᓕᕆᐊᒃᓴᐅᔪᒥᑦ ᑕᑯᔭᐅᔪᓐᓇᖅᐳᑦ Error! Reference source not 

found.. 

 

ᑐᓴᕈᑎᑦ ᑐᒃᓯᕋᐅᑕᐅᔪᐃᑦ 

ᑕᒫᓂ ᑏᓯᒻᒥᕆ 13, 2020 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᓚᐅᕐᒪᑕ ᑕᐃᓐᓇ ᑐᒃᓯᕋᐅᑎᓕᐅᖅᓯᒪᔪᖅ 

ᐱᔭᕇᒃᓯᖁᓗᒍ ᖃᕋᑕᐅᔭᒃᑯᑦ ᑐᒃᓯᕋᐅᑎᓂᒃ ᑕᑕᑎᕆᐊᓕᖕᓂᑦ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᑯᖏᑕ (NIRB) 

ᑭᒃᑯᓕᒫᓄᑦ ᐊᑎᓕᐅᕐᕕᑦ ᐱᓕᕆᔾᔪᑎᖏᑎᒍ ᐊᒻᒪᓗ ᐱᔭᐅᓚᕆᖁᓗᒋᑦ, ᐅᖃᒃᓯᒪᓂᖏᑦ ᐊᕕᒃᓯᒪᓂᖓ 144(1) ᓄᓇᕗᒻᒥ 

ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA), ᑕᐃᓐᓇ ᐊᒥᒐᖏᑦᑐᖅ ᑐᓴᐅᒪᔪᑎᒃᓴᖅ 

ᐱᔭᐅᑎᑕᐅᓱᖑᕗᖅ ᐃᓱᒪᓕᐅᕈᑕᐅᖁᓗᒍ ᑎᑭᐅᒪᔪᓐᓇᖅᑕᖓᒍᑦ ᓴᓇᔭᒃᓴᐅᑉ ᐱᓕᕆᐊᖑᓂᖏᑕ ᑐᒃᓯᕌᖑᔪᑦ ᐊᒻᒪᓗ 

ᖃᐅᔨᓴᖅᑕᐅᒋᐊᓕᕐᓗᓂ.   

 

ᑭᖑᓂᖓᒍᑦ ᐱᓕᕆᒋᐊᓚᐅᖏᓐᓂᖏᓐᓂᑦ ᐱᐊᓂᒃᑕᐅᑦᑎᐊᖅᓯᒪᓂᕐᒧᑦ ᖃᐅᔨᓴᖅᓂᖃᖅᑎᓪᓗᒋᑦ ᑐᒃᓯᕋᐅᑏᑦ 

ᑐᓂᔭᐅᓚᐅᑎᓗᒋᑦ ᐅᓇᐅᑎᓪᓗᒍ ᕕᕐᕈᐊᕆ 3, 2020 ᑖᒃᓇᙵᑦ ᐱᓇᔪᒃᑐᓂᑦ, ᑖᒃᑯᐊ ᓄᓇᕗᒻᒥᑦ ᐊᕙᑎᓂᕆᔨᒃᑯᑦ 

ᑲᑎᒪᔨᖏᑦ ᖃᐅᔨᓚᐅᕐᒪᑕ ᑕᐃᓐᓇ ᑐᒃᓯᕋᐅᑦ ᐃᓗᓕᖃᖏᒻᒪᑦ ᐱᔭᐅᓯᒪᔭᕆᐊᓕᖕᓂᑦ ᑐᓴᐅᒪᔾᔪᑎᓂᒃ ᑖᒃᑯᐊ ᓄᓇᕗᒻᒥᑦ 

ᐊᕙᑎᓂᕆᔨᒃᑯᑦ ᑲᑎᒪᔨᖏᑦ ᐱᓕᕆᓂᕆᓇᔭᖅᑕᖏᑦ ᕿᒥᕐᕈᓂᖏᓄᑦ ᐊᒻᒪᓗ ᐅᓇᐅᑎᓪᓗᒍ ᕕᕐᕈᐊᕆ 6, 2020 

ᑐᒃᓯᕋᓚᐅᕐᒪᑕ ᐱᓇᔪᒃᑐᓂᑦ ᑐᓂᓯᖁᔨᓪᓗᑎᒃ ᑲᑎᒪᔨᓄᑦ ᖄᒃᑲᓐᓂᐊᒍᑦ ᑐᓴᐅᒪᔾᔪᑎᓂᒃ ᐱᓕᕆᔪᓐᓇᖁᓪᓗᒋᑦ 

ᕿᒥᕐᕈᓂᖏᓐᓂᒃ ᐱᓕᕆᐊᒧᑦ ᑐᒃᓯᕋᖅᑕᐅᔪᒧᑦ. ᐅᓇᐅᑎᓪᓗᒍ ᕕᕐᕈᐊᕆ 25, 2020 ᓄᓇᕗᒻᒥᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᑐᓂᔭᐅᓚᐅᕐᒪᑕ ᐱᔭᐅᔭᕆᐊᖃᖅᑐᓂᒃ ᑐᓴᐅᒪᔾᔪᑎᒃᓴᓂᑦ ᐊᒻᒪᓗ ᐱᓕᕆᓯᒋᐊᖅᖢᑎᒃ ᕿᒥᕐᕈᓂᕐᒥᒃ ᒪᓕᒡᓗᒋᑦ 

ᐃᓚᖓ 3 ᑖᒃᑯᓇᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA). 

 

ᐱᓕᕆᐊᑦᓴᐅᑉ ᐃᓗᓕᖏᓐᓂᑦ ᑕᑯᒋᐊᕐᓂᖅ 

1. ᐱᓕᕆᐊᑉ ᑐᕋᒐᕆᓂᐊᖅᑕᖏ:   

ᐊᑕᖏᖅᖢᒋᑦ ᑎᑎᖅᑲᖁᑏᑦ ᑐᓂᔭᐅᓚᐅᖅᑐᑦ ᐊᒻᒪᓗ ᐊᒃᑐᐊᔪᑦ ᑕᒪᑐᒧᖓ ᐱᓕᕆᐊᒧᑦ ᑕᑯᔭᐅᔪᓐᓇᖅᑐᑦ ᑕᐃᑲᙵᑦ 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᕆᑕᐅᔭᒃᑯᑦ ᑎᑎᕋᖅᑕᐅᕝᕕᖓᓂᑦ ᐅᕘᓇ www.nirb.ca/project/125498. 

 

ᐱᓕᕆᐊᖑᔪᖅ:  ᐊᐅᓚᑦᑎᓂᖅ ᓇᓄᒃ – ᓄᓇᓕᕗᑦ 2020 

ᐊᕕᑦᑐᕐᓯᒪᔪᑦ ᓄᓇᓖᑦ: ᑭᕙᓪᓕᖅ ᐊᒻᒪ ᕿᑭᖅᑕᓂ (ᖁᑦᑎᑦᑐᖅ) 

ᓇᒦᓛᕐᓂᖏᑦ: ᓄᓇᒥ ᐊᒻᒪ ᓯᑯᒥ ᖃᓄᐃᓕᐅᕈᑎᐅᕙᓚᐅᖅᑐᑦ ᐊᐅᓱᐃᑦᑑᑉ ᕿᑭᖅᑖᓗᐊᓂ ᖃᓂᖏᔮᓂ 

ᖃᐅᓱᐃᑦᑑᑉ ᐊᒻᒪ ᐃᓗᐊᓂ ᑲᖏᕐᓱᐊᓘᑉ ᐃᓗᐊᑕ ᖃᓂᒋᔭᖓᓂ ᑲᖏᖦᖠᓂᐅᑉ 

ᖃᓂᓛᖅ ᓄᓇᓕ: ᐃᓗᐊᓂ ᓄᓇᓕᖏᑕ ᖃᐅᓱᐃᑦᑑᑉ, ᐊᐅᓱᐃᑦᑑᑉ ᐊᒻᒪ ᑲᖏᖦᖠᓂᐅᑉ 

ᐱᓪᓗᐊᑕᖏᑦ 

ᐱᓕᕆᐊᑦᓴᐅᑉ 

ᓇᓗᓇᐃᔭᐃᑎᖏᑕ: 

ᐱᓇᓱᐊᕐᓯᒪᔪᑦ ᐊᐅᓚᑦᑎᓂᐊᕐᓯᒪᔪᑦ ᐅᓇᓕᕐᓄᑦ ᐃᖃᐃᓕᓴᐅᑎᓂᑦ ᐊᒻᒪ 

ᖃᐅᔨᓴᕐᓂᖏᓐᓂᑦ ᓄᓇᒥ, ᓯᑯᒥ ᐊᒻᒪ ᖃᖓᑕᓲᒃᑯᑦ ᑐᖕᖓᕕᖃᕐᓗᑎᒃ ᖃᐅᓱᐃᑦᑐᒥ 

ᐊᒻᒪ ᑲᖏᖦᖠᓂᕐᒥ. ᐃᒪᕐᒥᑦ ᐊᖅᑲᐅᒪᔩᑦ ᐊᐅᓚᑦᑎᔨᖏᑦ ᑕᑯᓐᓇᓂᕐᓴᐅᓂᐊᖅᑐᑦ ᓯᑯᒥᑦ 

ᓱᕋᐃᔭᐃᔪᓐᓇᓂᕐᒥᑦ ᐊᒻᒪ ᐃᖃᐃᓕᓴᐅᑎ ᑲᖏᖦᖠᓂᕐᒥ ᐊᑐᕋᔭᖅᑐᑦ ᖄᖅᑕᔫᓂᑦ 

ᑐᑭᓯᔭᐅᓇᓱᐊᕐᓗᑎᒃ ᓇᓖᕌᕈᑎᑦᓴᐅᔪᓐᓇᖅᑐᑦ ᓯᑯᒥᑦ ᓱᕋᐃᔭᐃᓂᕐᒥᑦ ᐊᖅᑲᐅᒪᔨᓄᑦ 

ᑕᕆᐅᕐᒨᕐᕕᑦᓴᐅᔪᓐᓇᖅᑐᓂᑦ. 

ᐱᓕᕆᐊᑦᓴᐅᑉ ᖃᓄᑎᒋ 

ᐅᓪᓗᕐᓯᐅᑎᒍᑦ 

ᐱᓕᕆᐊᖑᒐᔭᕐᓂᖓ: 

ᕕᕝᕗᐊᕆᒥᑦ 2020 ᒫᔾᔨᒧᑦ 2020. 

 

ᒪᓕᓪᓗᒍ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ, ᐊᖏᓂᖓ ᐱᓕᕆᐊᒃᓴᒧᑦ ᐃᓚᖃᖅᐳᖅ ᐅᑯᓂᖓ ᐱᓕᕆᓂᐅᔪᓂᑦ, 

ᐱᓕᕆᓂᐅᔪᓂ ᐅᕝᕙᓘᓐᓃᑦ ᖃᓄᐃᓕᐅᕐᓂᐅᔪᓂᑦ: 

▪ ᐅᓇᓕᕐᓂᑦ ᐃᖃᐃᓕᓴᖅᑎᑦᑎᒐᔭᖅᑐᑦ ᐊᒻᒪ ᖃᐅᔨᓴᖅᑎᑦᑎᓗᑎᒃ ᓄᓇᒥᑦ, ᓯᑯᒥ ᐊᒻᒪ ᖃᖓᑕᓲᒃᑯᑦ 

ᐃᓂᒋᔭᐅᔪᓄᑦ ᓄᓇᓕᓐᓃᑦᑐᓄᑦ ᐊᒻᒪ ᐊᕙᑎᖏᓐᓂ ᖃᐅᓱᐃᑦᑑᑉ, ᐊᐅᓱᐃᑦᑑᑉ ᐊᒻᒪ ᑲᖏᖦᖠᓂᐅᑉ; 

http://www.nirb.ca/project/125498

▪ ᓴᖅᑮᒐᔭᖅᑐᑦ ᐱᓕᕆᔨᓄᑦ ᑐᖕᖓᕕᑦᓴᒥᑦ ᖃᐅᓱᐃᑦᑐᒥ 10−ᓂᑦ ᐃᓚᒋᔭᐅᔪᖃᕐᓗᑎᒃ, ᐊᒻᒪ ᐊᓯᖏᓐᓂᑦ 

40−ᑲᓐᓂᕐᓂᒃ ᐃᑲᔪᕐᓱᐃᔨᑦᓴᓂᑦ ᐱᓕᕆᔨᓂᑦ ᐅᑯᐊ ᖃᓄᐃᓕᐅᕈᑎᐅᒐᔭᕐᓗᑎᒃ;  

o ᐱᓕᕆᔨᑦᓴᑦ ᐃᑲᔪᕐᓱᖅᑕᐅᒐᔭᖅᑐᑦ ᑲᓇᑕᒥ ᐅᓇᓕᑦᓴᓄᑦ ᖃᐅᔨᓴᖅᑎᓄᑦ ᐱᓯᒪᔪᓂᑦ ᖃᐅᓱᐃᑦᑐᒥᑦ 

ᑲᑎᑦᑐᒋᑦ ᐱᓕᕆᔨᐅᒐᔭᓕᕐᓗᑎᒃ 200−ᓗᐊᑦ; 

o ᓴᖅᑮᒐᔭᖅᑐᑦ ᒪᕐᕉᓐᓂᒃ (2) ᓴᒃᑯᓕᓐᓂᑦ ᐊᑐᖅᐸᓪᓗᑎᒃ ᖁᑭᐊᕕᑦᓵᓐᓂᒃ ᐊᕙᑎᐊᓂ ᖃᐅᓱᐃᑦᑑᑉ;  

o ᐊᑐᕋᔭᖅᑐᑦ ᖄᓲᓂᒃ ᐊᔪᓕᕐᓯᒪᔪᓄᑦ ᖃᐅᒻᒪᓪᓚᐅᑎᓂᑦ ᖃᐅᓱᐃᑦᑐᕐᒥ;  

o ᐅᑭᐅᖅᑕᖅᑐᒥ ᐱᓕᒻᒪᑦᓴᐃᒐᔭᖅᑐᑦ ᐊᓐᓇᐅᒪᓇᓱᐊᕈᑎᓂᑦ ᐱᓕᒻᒪᑦᓴᐅᑎᓂᑦ; 

o ᐊᑐᕋᔭᖅᑐᑦCC−177 (ᖃᖓᑕᓲᖅ), CC−138 (ᖃᖓᑕᓲᕋᓛᖅ), ᐊᒻᒪ CC−130 (ᕼᐆᕐᑭᓖᔅ ᐅᓇᓕᒃᑯᑦ 

ᖃᖓᑕᓲᖓᑦ), ᑐᖕᖓᕕᖃᕐᓗᑎᒃ  ᖃᐅᓱᐃᑦᑐᒥ ᐃᖏᕐᕋᔾᔪᑎᖃᕐᕕᒋᓗᒍ, ᓱᓇᒃᑯᑖᑦᓴᑖᕐᕕᒋᕙᓪᓗᒍ 

ᐊᒻᒪ ᐋᓐᓂᖅᑐᖃᕐᓂᖅᐸᑦ ᕿᒫᕕᐅᒐᔭᕐᓗᓂ ᐊᑐᖅᑕᐅᒋᐊᖃᕐᓂᖅᐸᑦ; 

 

▪ ᐊᐅᓚᑦᑎᔾᔪᑎᐅᔪᑦ ᑲᖏᖦᖠᓂᕐᒥ ᐅᑯᓂᖓ ᐱᖃᓯᐅᔾᔨᒐᔭᖅᑐᑦ: 

o ᐃᒪᕐᒥᑦ ᐊᖅᑲᐅᒪᔩᑦ ᐱᓕᕆᔨᖃᕋᔭᖅᑐᑦ 60−ᓂᑦ ᐊᐅᓚᑦᑎᔨᐅᒐᔭᖅᑐᓂᑦ ᓯᑰᑉ ᐊᑖᓂ ᐊᖅᑲᐅᒪᔨᓂᑦ 

ᐊᒻᒪ ᓯᑯᒥᑦ ᓱᕋᐃᔭᐃᔨᓂᑦ;  

o ᐊᑐᕋᔭᖅᑐᑦ C4 ᖄᖅᑕᔫᓂᑦ ᐱᖃᓯᐅᔾᔭᐅᓗᑎᒃ: C4 ᖄᖅᑕᔫᑦ ᑭᑉᐹᕆᑦᑑᑏᑦ ᐃᓗᐃᒃᑲᑲᓪᓚᐃᑦ, 

ᖄᖅᑎᑎᔾᔪᑎ ᐅᐊᔭ, ᑲᑉᐳᔭᖅᑐᖅ ᖄᖅᑎᑎᔾᔪᑎ, ᓯᕿᖕᖑᔭᒃᑰᖅᑐᖅ ᐃᑭᑯᑖᓲᖅ ᖄᖅᑕᔫᒧᑦ, ᐃᑭᑦᓯᔾᔪᑎ 

ᐊᒻᒪ ᑲᑉᐳᔭᖅᑐᒃᑰᖏᑦᑐᖅ ᖄᖅᑎᑎᔾᔪᑎ ᓱᕋᐃᔭᐃᔾᔪᑎᑦᓴᖅ ᓯᑯᒥᑦ ᐊᑐᖅᑕᐅᒐᔭᖅᑐᖅ ᐊᖅᑲᐅᒪᔪᓄᑦ;  

▪ ᓴᓇᒐᔭᖅᑐᑦ ᐊᑐᖅᑕᐅᒐᔭᖅᑐᒥᑦ ᐊᒻᒪ ᒪᑐᓯᓗᑎᒃ ᑐᐱᕐᕕᐅᑲᐃᓐᓇᕕᑦᓴᓂᑦ ᐃᑲᔪᕐᓱᐃᔾᔪᑎᑦᓴᓂᑦ ᐊᐅᓚᑦᑎᔨᓂᑦ, 

ᐱᖃᓯᐅᔾᔭᐅᓗᑎᒃ ᐊᖅᑲᐅᒪᔩᑦ ᐊᐅᓚᑦᑎᔨᖏᑦ, ᐊᒻᒪ ᖃᐅᔨᓴᖅᑏᑦ ᐊᑦᑕᓇᑦᑕᐃᓕᒪᔪᓕᕆᔭᐅᓗᑎᒃ; 

▪ ᔭᓄᕋᐃᑐᓂᑦ ᐊᐅᓚᐅᑎᕋᓛᓂᑦ ᐊᑐᕋᔭᖅᑐᑦ, ᐳᓪᓚᓕᓐᓂᑦ ᐊᓂᖅᑎᕆᔾᔪᑎᖏᓐᓄᑦ ᐊᖅᑲᐅᒪᔩᑦ, ᑐᐲᑦ, ᓱᐳᔫᑦ, 

ᓇᓂᕉᑏᑦ ᐊᒻᒪ ᐅᖅᑰᓴᐅᑏᑦ ᐃᑲᔪᕐᓱᐃᔾᔪᑎᐅᒐᔭᖅᑐᓂᑦ ᐅᓇᓖᑦ ᐃᖃᐃᓕᓴᖅᑎᓪᓗᒋᑦ; 

▪ ᐊᑐᕋᔭᖅᑐᑦ ᓄᓇᒃᑰᕈᑎᓂᑦ ᐱᓲᑎᑲᓪᓚᓐᓂᑦ ᐊᒻᒪ ᖃᒧᑕᐅᔭᓂᑦ ᐃᑲᔪᕐᓱᐃᔾᔪᑎᐅᒐᔭᖅᑐᓂᑦ ᐅᓇᓖᑦ 

ᐃᖃᐃᓕᓴᖅᑎᓪᓗᒋᑦ; 

▪ ᓴᓇᒐᔭᖅᑐᑦ ᓄᓇᒃᑰᕈᑎᓂᑦ ᐱᓲᑎᑲᓪᓚᓐᓂᑦ ᐊᒻᒪ ᖃᒧᑕᐅᔭᓂᑦ ᐃᑲᔪᕐᓱᐃᔾᔪᑎᐅᒐᔭᖅᑐᓂᑦ ᐅᓇᓖᑦ 

ᐃᖃᐃᓕᓴᖅᑎᓪᓗᒋᑦ; ᐊᒻᒪ ᐅᖅᑰᓴᐅᑏᑦ ᐃᑲᔪᕐᓱᐃᔾᔪᑎᐅᒐᔭᖅᑐᓂᑦ ᐅᓇᓖᑦ ᐃᖃᐃᓕᓴᖅᑎᓪᓗᒋᑦ;ᔾᔪᑎ ᐊᒻᒪ 

ᑲᑉᐳᔭᖅᑐᒃ 

▪ ᐃᒥᖅᑕᐸᓪᓗᑎᒃ ᐊᑐᖅᑕᐅᕙᑦᑐᓂᑦ ᓄᓇᓕᓐᓂ ᐱᓕᕆᕝᕕᓐᓂᑦ ᖃᐅᓱᐃᑦᑐᒥ ᐊᒻᒪ ᑲᖏᖦᖠᓂᕐᒥᑦ 

ᐅᐊᓴᐅᑎᑦᓴᓂᑦ ᓂᖅᑎᐅᕈᑎᑦᓴᓂᑦ ᐊᒻᒪ ᐊᑐᖅᑕᐅᕙᓪᓗᑎᒃ ᐊᐳᑦ ᓂᓚᓘᓐᓃᑦ ᐱᓱᑦᑐᓄᑦ ᖃᐅᔨᓴᖅᑎᓄᑦ; 

▪ ᓴᓂᓕᐅᖅᐸᓐᓂᖅ ᐊᑐᖅᑕᐅᕙᑦᑐᓂᑦ ᓄᓇᓕᓐᓂ ᐱᓕᕆᕝ 

o ᐅᓗᕆᐊᓇᑦᑐᑦᖅ ᐊᑐᖅᑕᐅᕙᑦᑐᓂᑦ ᓄᓇᓕᓐᓂ ᐱᓕᕆᕝᕕᓐᓂᑦ ᖃᐅᓱᐃᑦᑐᒥ ᐊᒻᒪ ᑲᖏᖦᖠᓂᕐᒥᑦ 

ᐅᐊᓴᐅᑎᑦᓴᓂᑦ ᓂᖅᑎᐅᕈᑎᑦᓴ 

o ᐃᑭᓲᑦ ᐊᒻᒪ ᐃᑭᒍᓐᓇᖏᑦᑐᑦ ᓴᓃᑦ ᓄᐊᑕᐅᓯᒪᕙᓪᓗᑎᒃ ᐊᒻᒪ ᐃᒋᑦᑎᕕᖃᖅᐸᓪᓗᑎᒃ ᖃᓂᒋᓛᖓᓄᑦ 

ᓄᓇᓕᓐᓄᑦ ᐃᒋᑕᐅᑦᓯᐊᖃᑦᑕᓂᐊᕐᒪᑕ ᐃᒋᑦᑎᕕᓐᓄᑦ; 

o ᓴᓂᓕᐊᒥᓃᑦᒪ ᐃᑭᒍᓐᓇᖏᑦᑐᑦ ᓴᓃᑦ ᓄᐊᑕᐅᓯᒪᕙᓪᓗᑎᒃ ᐊᒻᒪ ᐃᒋᑦᑎᕕᖃᖅᐸᓪᓗᑎᒃ ᖃᑦᑐᓄᑦ 

ᐃᒋᑦᓯᕕᓐᓅᖅᑕᐅᒐᔭᕐᓗᑎᒃ ᐅᕝᕙᓘᓐᓃᑦ ᐃᑭᑦᑎᕕᒻᒧᑦ ᐃᑭᒍᓐᓇᕐᓂᖏᓐᓂᑦ ᓴᓂᕐᓂᒃ; ᐊᒻᒪ 

▪ ᐱᓕᕆᔾᔪᑎᐅᔪᓐᓇᐃᓕᓂᖏᑦᑦᑐᑦ ᓴᓃᑦ ᓄᐊᑕᐅᓯᒪᕙᓪᓗᑎᒃ ᐊᒻᒪ ᐃᒋᑦᑎᕕᖃᖅᐸᓪᓗᑎᒃ ᖃᑦᑐᓄᑦ 

ᐃᒋᑦᓯᕕᓐᓅᖅᑕᐅᒐᔭᕐᓗᑎ 

 

ᐃᓚᐅᓂᖓ ᐅᕙᓗᕙ ᐃᓚᐅᖏᓂᖓ ᑐᕋᒐᓕᐅᕐᓂᐅᑉ ᑲᑎᑕᐅᓂᖏᑕ 

ᐊᕙᑎᓕᕆᔨᒃᑯᑦ ᓇᓗᓇᐃᖅᓯᓯᒪᕗᑦ ᐊᓯᒃᑲᓐᓂᖏᓐᓂᒃ ᐊᑐᖅᑕᐅᒐᔭᖅᑐᓂᒃ ᐱᓕᕆᐊᖑᔪᒃᓴᒥ. ᓴᖅᑭᓐᓇᔭᖅᑐᑦ, 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑲᔪᓯᒋᐊᕐᓂᖏᑦ ᕿᒥᕐᕈᓗᓂᔾᔪᒃ ᐱᓕᕆᐊᖅ ᑐᙵᕕᖃᕐᓗᑎᒃ ᐊᖏᓂᖓᓂᒃ 

ᓇᓗᓇᐃᔭᖅᓯᒪᔪᓂᒃ ᖁᓛᓂᑦ. 

 

ᑐᒃᓯᕋᕐᓂᖅ ᐅᖃᐅᓯᒃᓴᕆᔭᐅᔪᓂᒃ 

ᐊᑕᖏᖅᖢᒋᑦ ᑎᑎᖅᑲᖁᑏᑦ ᑐᓂᔭᐅᓚᐅᖅᑐᑦ ᐊᒻᒪᓗ ᐊᒃᑐᐊᔪᑦ ᑕᒪᑐᒧᖓ ᐱᓕᕆᐊᒧᑦ ᑕᑯᔭᐅᔪᓐᓇᖅᑐᑦ ᑕᐃᑲᙵᑦ 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᕆᑕᐅᔭᒃᑯᑦ ᑎᑎᕋᖅᑕᐅᕝᕕᖓᓂᑦ ᐅᕘᓇ www.nirb.ca/project/125498. 

 

http://www.nirb.ca/project/125498

ᑎᑎᖅᑲᑦ ᐱᔭᐅᓯᒪᔪᑦ ᐅᑯᐊᖑᔪᑦ: 

▪ ᖃᐅᔨᓴᖅᑎᓂᑦ ᒪᓕᓐᓂᕐᒥᑦ ᓇᓗᓇᐃᔭᐃᓂᖅ ᐊᒻᒪ ᖃᐅᔨᓴᐅᑎᓂᑦ ᐅᖃᐅᓯᖃᕐᓂᖅ 

▪ ᖃᐅᔨᓴᖅᑎᓂᑦ ᑐᑦᓯᕋᐅᑎ 

▪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᕋᓴᐅᔭᒃᑯᑦ ᐱᓇᓱᒍᑎᖓᓂ 

▪ ᓱᓇᑐᐃᓐᓇᐃᑦ ᐋᖅᑭᓱᕐᓯᒪᑦᑎᐊᕆᐊᖃᕐᓂᖏᓐᓂᑦ ᐱᔾᔪᑎᖃᖕᖏᑦᑐᑦ ᐱᓕᕆᐊᑦᓴᓂᑦ ᑐᑦᓯᕋᐅᑏᑦ ᐱᓪᓗᐊᑕᖏᑦ 

ᑎᑎᕋᕐᓯᒪᔪᑦ ᖃᓪᓗᓈᑎᑐᑦ ᐊᒻᒪ ᐃᓄᑦᑎᑐᑦ 

▪ ᓄᓇᖕᖑᐊᖅ ᓇᓗᓇᐃᔭᐃᔪᖅ ᐱᓕᒻᒪᓴᐅᑎᓂᑦ ᐃᖃᐃᓕᓴᕐᕕᐅᓂᖏᑕ ᐊᕙᑎᖏᓐᓂᑦ 

▪  ᐊᓯᒃᑲᓐᓂᖏᑦ ᑐᑭᓯᒋᐊᕈᑎᑦᓴᑦ (ᐃᓚᖓ A) 

 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓂᐊᖅᑐᑦ ᐅᑯᓂᖓ ᕿᒥᕐᕈᓂᕐᒧᑦ ᑲᔪᓯᓂᕐᓄᑦ ᐊᒃᑐᐊᔪᑦ ᑎᑎᕋᖃᑦᑕᐅᑎᓃᑦ 

ᐊᒻᒪᓗ ᖃᕆᑕᐅᔭᒧᐊᖅᑲᕐᓗᓂᔾᔪᒃ ᐊᒃᑐᐊᔪᑦ ᑎᑎᖅᑲᖁᑏᑦ ᑖᒃᑯᓄᖓ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᖃᕆᑕᐅᔭᒃᑯᑦ ᑎᑎᕋᖅᑕᐅᕝᕕᖓᓂᑦ ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᖁᓪᓗᒋᑦ. ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑐᒃᓯᕋᒃᑲᓐᓂᑐᐃᓐᓇᕆᐊᓖᑦ ᖄᒃᑲᓐᓂᐊᒍᑦ ᑐᓴᐅᒪᔾᔪᑎᓂᒃ ᖃᖓᑐᐃᓐᓇᖅ ᑲᔪᓯᕙᓪᓕᐊᓂᖃᖅᑎᓪᓗᒋᑦ.  

 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᖃᓯᐅᔾᔨᔪᑦ ᐃᓚᒋᔭᐅᔪᓂᒃ ᐊᒻᒪᓗ ᕼᐋᒪᓚᐅᔪᓂᒃ 

ᐊᒃᑐᖅᑕᐅᑐᐃᓐᓇᕆᐊᓕᖕᓂᒃ ᐅᑯᓄᖓ DND ᐱᓕᕆᐊᖅ ᑐᒃᓯᕋᖅᑕᐅᔪᖅ ᐆᒥᖓ ᑎᑎᖅᑲᒥᑦ ᐊᑕᔪᖅ, ᐊᒻᒪᓗ 

ᖃᐃᖁᔨᖃᑦᑕᖅᓯᒪᔪᒍᑦ ᐱᔪᒥᒍᓱᒃᑐᓂᒃ ᐃᓚᒋᔭᐅᔪᓂᒃ ᐅᖃᐅᓯᒃᓴᖃᕐᕕᖃᖁᔨᓪᓗᑕ ᑖᒃᑯᓄᖓᑦᑎᐊᒻᒪᕆᒃ ᓄᓇᕗᒻᒥᑦ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᓇᙳᓚᐅᖅᑳᖅᑎᓐᓇᒍ ᒫᔾᔨ 18, 2020.  

 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᔪᒪᔫᒐᓗᐊᑦ ᐃᓚᒋᔭᐅᔪᓂᖔᖅᑐᓂᑦ ᐅᖃᐅᓯᒃᓴᓂᒃ ᐊᒃᑐᐊᔪᓂᒃ ᐅᑯᓄᖓ: 

▪ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃᐃᓱᒫᓗᖕᓇᖅᑐᖃᕐᕕᐅᓇᔭᕐᒪᖔᑦ ᐃᓄᓕᒫᓄᑦ ᐃᓱᒫᓘᑎᓪᓗᐊᑕᐅᔪᓂᑦ; 

ᐊᒻᒪᓗ ᑕᐃᒪᐃᑉᐸᑦ, ᖃᓄᐃᒻᒪᑦ; 

▪ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃᐱᑎᑦᑎᓂᐊᕈᓂ ᐊᖏᐸᓗᒃᑐᒥ ᓄᓇᒧᑦ−ᐱᓕᕆᔾᔪᓯᖓᓐᓂ ᐅᕝᕙᓘᓐᓃᑦ 

ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐊᒃᑐᐃᓂᐅᔪᓄᑦ; ᐊᒻᒪᓗ ᑕᐃᒪᐃᑉᐸᑦ, ᖃᓄᐃᒻᒪᑦ; 

▪ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃᐱᑎᑦᑎᓂᐊᕈᓂ ᐊᖏᐸᓗᒃᑐᒥ ᐊᒃᑐᐃᓂᐅᔪᓄᑦ ᓇᔪᖅᑕᐅᔪᓂ ᐆᒪᔪᓄᑦ 

ᐅᕝᕙᓘᓐᓃᑦ ᐃᓄᖕᓄᑦ ᐊᖑᓇᓱᖕᓕᕐᒧᑦ ᖃᓄᐃᓕᐅᕈᑕᐅᔪᓄᑦ; ᐊᒻᒪᓗ ᑕᐃᒪᐃᑉᐸᑦ, ᖃᓄᐃᒻᒪᑦ; 

▪ ᐃᒪᐃᒃᑲᓗᐊᖅᐸᑦ ᐱᓕᕆᐊᒧᑦ ᑐᒃᓯᕋᖅᑕᐅᔪᖅ ᖃᓄᐃᑦᑑᓂᖓ ᐱᑕᖃᑐᐃᓐᓇᕆᐊᖃᖅᐸᑦ 

ᐊᒃᑐᐃᓂᕐᓗᖕᓂᐅᓇᔭᖅᑐᓂᒃ ᖁᕝᕙᓯᒃᐸᑕ ᓇᓚᐅᑦᑖᖅᑕᐅᓯᒪᓂᖏᑦ ᐊᒻᒪᓗ 

ᐊᒃᓱᐊᓘᖅᑎᑦᑎᑦᑕᐃᓕᒪᔪᓐᓇᖅᐸᑕ ᖃᐅᔨᒪᔭᐅᔪᓄᑦ ᓱᓇᒃᑯᑖᓄᑦ, (ᐊᒻᒪᓗ ᑐᓂᓯᓗᑎᒃ ᐃᒪᐃᑦᑑᔪᓐᓇᕐᓂᖏᑦ 

ᐊᒃᓱᐊᓘᖅᑎᑦᑎᑦᑕᐃᓕᒪᓂᕐᒧᑦ ᐊᑐᖅᑕᐅᔪᓐᓇᖅᑐᑦ); ᐊᒻᒪᓗ 

▪ ᑭᓱᑐᐃᓐᓇᑦᑎᐊᑦ ᐱᒻᒪᕆᐅᔪᑦ ᐃᓚᒋᔭᐅᔪᓄᑦ ᐱᔾᔪᑎᓕᖕᒥᑦ ᐱᓕᕆᐊᒃᓴᒧᑦ ᑐᒃᓯᕋᕐᓂᐅᔪᒥᑦ. 

 
ᐅᖃᕐᕕᐅᔪᒃᓴᐅᑉ ᓇᓗᓇᐃᒃᑯᑎᖓ 

ᐊᑎ ᓇᒃᓯᐅᑎᒃᑭᑦ ᐅᖃᐅᓯᒃᓴᑎᑦ ᑖᒃᑯᓄᖓ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᕐᖐᓐᓈᕈᓐᓇᐅᑎᖓᒍᑦ ᐅᕘᖓ 

info@nirb.ca, ᓱᒃᑲᔪᒃᑯᑦ ᐅᕗᖓ (867) 983-2594 ᐅᕝᕙᓘᓐᓃᑦ ᐊᓛᒃᑰᖅᑐᑦ ᐱᓕᕆᐊᒧᑦ ᑎᑎᕋᖅᓯᕝᕕᖏᓐᓄᑦ 

ᑖᔅᓱᒧᖓ ᖃᐅᔨᓴᕐᓂᕐᒧᑦ ᑕᐃᑲᓂ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᕆᑕᐅᔭᒃᑯᑦ ᑎᑎᕋᖅᑕᐅᕝᕕᖓᓂᑦ ᐅᕗᖓ 

www.nirb.ca/project/125498  

 

ᐊᐱᖅᑯᑎᒃᓴᖃᕈᕕᑦ ᐅᕝᕙᓘᓐᓃᑦ ᑐᑭᓯᒃᑲᓐᓂᕈᒪᒍᕕᑦ, ᐅᖃᖅᑕᐃᓕᒋᑦᑎᐊᖅᑐᑎᑦ ᐊᑎᓕᐅᖅᓯᒪᔪᒧᑦ ᐅᕗᖓ  

ᐅᕝᕙᓘᓐᓃᑦ johokannoak@nirb.ca. 

 

mailto:info@nirb.ca
http://www.nirb.ca/project/125498
mailto:johokannoak@nirb.ca

ᓱᓕᓪᓗᖓ, 

 

 

 
 

 

Jaida Ohokannoak 

Technical Advisor II 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 
ᐃᓚᓕᐅᑎᓯᒪᔪᑦ (4): ᑭᒃᑯᓕᒫᓄᑦ ᖃᐅᔨᒃᑲᐃᔾᔪᑎ ᕿᒥᕐᕈᔭᐅᓂᖓᓄᑦ (ᖃᓪᓗᓈᑐᑦ ᐊᒻᒪᓗ ᐃᓄᒃᑎᑐᑦ) 

  ᐅᖃᐅᓯᒃᓴᓄᑦ ᑕᑕᑎᕆᐊᓖᑦ (ᖃᓪᓗᓈᑐᑦ ᐊᒻᒪᓗ ᐃᓄᒃᑎᑐᑦ) 

 

ᐊᔾᔨᖓᓂ ᐅᕗᖓ: ᑐᓂᐅᖃᐃᕕᐅᒐᔭᖅᑐᓂᑦ ᑎᑎᖅᓯᕕᒃ 

 Daniel Coombs, Fisheries and Oceans Canada 

 Luis Manzo, Kivalliq Inuit Association 

 Maria Serra, Kivalliq Inuit Association 

 Stephen Williamson Bathory, Qikiqtani Inuit Association 

 Jared Ottenhof, Qikiqtani Inuit Association 

 Joel Fortier, Qikiqtani Inuit Association 

 Mayor, Municipality of Rankin Inlet 

 Aqiggiaq Hunters and Trappers Organization 

 Mayor of Resolute Bay 

 Resolute Bay Hunters and Trappers Association 

 Mayor of Grise Fiord 

 Iviq Hunters and Trappers Organization 

ᐃᓚᓕᐅᔾᔭᐅᓯᒪᔪᖅ A: ᖄᖏᖅᑕᑦᑎᓐᓂᑦ−ᕿᒥᕐᕈᔭᐅᓚᐅᖅᑐᖅ ᐱᓕᕆᐊᖅ ᑐᒃᓯᕋᖅᑕᐅᔪᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 16DN004: ᐊᐅᓚᑦᑎᓂᖅ ᓄᓇᓕᕗᑦ 

ᓯᕗᓪᓕᖅᐹᖑᓚᐅᖅᑐᖅ ᐱᓕᕆᐊᑦᓴᒥᑦ ᑐᑦᓯᕋᐅᑎᐅᓚᐅᖅᑐᖅ ᐊᐅᓚᑦᑎᓂᖅ ᓄᓇᓕᕗᑦ (ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 16DN004), ᐱᔭᐅᓚᐅᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

(ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᕝᕙᓘᓐᓃᑦ ᑲᑎᒪᔩᑦ) ᓄᓇᕘᒥᑦ ᐸᕐᓇᐃᔩᑦ ᑲᑎᒪᔨᖏᑦ (ᑲᑎᒪᔨᖏᑦ) ᕕᕝᕗᐊᕆ 

8, 2016 ᐊᒻᒪ ᖃᐅᔨᓴᖅᑕᐅᓚᐅᖅᑐᑦ ᑲᑎᒪᔨᓄᑦ ᒪᓕᑦᑐᑎᒃ ᐃᓚᖓᓂᑦ 4, ᐋᑎᑯᓪ 12 ᐊᖏᕈᑎᒥ ᐊᑎᓕᐅᖅᑕᐅᓯᒪᔪᒥ 

ᓄᓇᕗᒻᒥ ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ ᐊᒻᒪ ᑯᐃᑉ ᐱᔪᓐᓇᐅᑎᖏᒍᑦ ᑲᓇᑕᐅᑉ (ᓄᓇᕗᒻᒥ ᐊᖏᕈᑎ) ᐊᒻᒪ 

ᑎᑎᕋᕐᓯᒪᕕᒻᒦᑦᑐᓄᑦ 3 ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᓯᑖᑕᔅᑯᑦ ᑲᓇᑕᒥ, 

2013, ᑎᑎᕋᖅᓯᒪᓂᖓ. 14, ᓈᓴᐅᑎᓖᑦ 2 (ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ 

ᒪᓕᒐᕐᒥᑦ [NuPPAA]). ᒫᔾᔨ 31, 2016 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᑎᑦᑎᓚᐅᖅᑐᑦ ᖃᐅᔨᓴᕐᓂᒃᑯᑦ 

ᐱᔭᑦᓴᓕᐅᕈᑎᐅᓯᒪᔪᒥᑦ ᒪᓕᑦᑕᐅᓗᑎᒃ ᑎᑎᕋᕐᓯᒪᕕᒻᒦᑦᑐᑦ ᑲᑎᖕᖓᔪᓂ 92(2)(ᐃ) ᐃᓗᐊᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ 

ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ ᑕᐃᑦᓱᒪᓂ ᒥᓂᔅᑕᐅᓚᐅᖅᑐᒧᑦ ᓄᓇᖃᖅᑳᕐᓯᒪᔪᓕᕆᔨᒃᑯᑦ ᐊᒻᒪ 

ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ ᐅᖃᓚᐅᖅᑐᓂ ᐱᓕᕆᐊᑦᓴᐅᔪᒪᔪᖅ ᑲᔪᓯᔪᓐᓇᕐᓂᖓᓂᑦ ᒪᓕᑦᑕᐅᓗᑎᒃ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑐᖅᑕᐅᖁᓯᒪᔭᖏᑦ ᐱᓕᕆᐊᑦᓴᒥᑦ ᐱᓪᓗᐊᑦᑕᖃᖅᑐᑦ ᑕᐃᒎᓯᕐᓂᑦ ᐊᒻᒪ 

ᖃᓄᐃᓕᖓᓂᐅᔪᓂᑦ. 

ᑲᑐᔾᔨᓪᓗᑎᒃ ᐱᓕᕆᖃᑎᒌᑦᑐᑦ (ᐅᐊᖕᓇ)ᐅᑉ (ᐱᓇᓱᐊᕐᓯᒪᔪᑦ) ᓯᕗᓪᓕᕐᒥ “ᐊᐅᓚᑦᑎᓂᖅ ᓄᓇᓕᕗᑦ” ᐱᓕᕆᐊᑦᓴᖅ 

ᐃᓂᖃᓚᐅᖅᑐᖅ ᕿᑭᖅᑕᓂ (ᖁᑦᑎᑦᑐᒥ) ᓄᓇᓕᖃᕐᕕᓐᓂ, ᑐᖕᖓᕕᖃᖅᑐᑎᒃ ᖃᐅᓱᐃᑦᑐᒥ, ᐊᒻᒪ 

ᐊᐅᓚᑦᑎᓂᐊᓚᐅᖅᑐᑎᒃ ᐅᓇᑕᖅᑐᖅᓯᐅᑎᓂᑦ ᐃᖃᐃᓕᓴᐅᑎᓂᑦ ᐊᑕᐅᓯᐅᖏᑦᑐᒥᑦ ᐃᓂᖃᖅᐸᓪᓗᑎᒃ ᐊᑯᓐᓂᖏᓐᓂ 

ᖃᐅᓱᐃᑦᑑᑉ ᐊᒻᒪ ᐊᓗᕐᑦ. ᐃᖃᐃᓕᓴᐅᑏᑦ ᐃᑲᔪᕐᓱᖅᑕᐅᓚᐅᖅᑐᑦ ᑲᓇᑕᒥ ᐅᓇᓕᑦᓴᓄᑦ ᐊᒻᒪ ᐃᖃᐃᓕᓴᖅᐸᓚᐅᖅᑐᑦ 

ᓄᓇᒥ, ᓯᑯᒥ, ᐃᒪᐅᑉ ᐃᖅᑲᖓᓂ, ᐊᒻᒪ ᖃᖓᑕᓲᒃᑯᑦ ᐱᐅᓯᑎᒋᐊᒃᑲᓐᓂᖁᓪᓗᒋᑦ ᑲᓇᑕᒥ ᐅᓇᓕᒃᑯᑦ, ᑲᓇᑕᒥ 

ᐅᓇᓕᑦᓴᒃᑯᑦ, ᐊᒻᒪ ᑲᑐᔾᔨᖃᑕᐅᕙᑦᑐᑦ ᐱᓕᕆᕝᕖᑦ ᖃᐅᔨᒪᓂᖏᑦ ᐊᒻᒪ ᐱᓕᕆᔾᔪᑎᖏᑦ ᐊᐅᓚᑦᑎᔾᔪᑎᐅᕙᑦᑐᑦ 

ᐅᑭᐅᖅᑕᖅᑐᒥ ᐊᒻᒪ ᓇᓗᓇᐃᔭᐃᔪᓐᓇᕈᑎᐅᒐᔭᕐᓗᑎᒃ ᐱᓕᕆᔾᔪᑎᐅᔪᓐᓇᕐᓂᖏᓐᓂᑦ ᐱᕙᓪᓕᐅᑎᑦᑎᐊᐸᓪᓗᑎᒃ 

ᐊᑦᑕᓇᑦᑕᐃᓕᒪᔾᔪᑎᒍᑦ ᐊᒻᒪ ᖃᐅᔨᓴᖅᑎᐅᓂᒃᑯᑦ ᐱᔾᔪᑎᐅᕙᑦᑐᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ. ᐱᓕᕆᐊᑦᓴᖅ 

ᐊᑐᖅᑕᐅᓛᕈᒪᔪᖅ ᐊᐃᕆᓕᒥ 2016; ᑭᓯᐊᓂᓕ, ᐱᓇᓱᐊᕐᓯᒪᔪᑦ ᑐᑦᓯᕋᕐᓯᒪᔪᑦ ᓚᐃᓴᓂᑦ ᐊᑐᖅᑕᐅᔪᓐᓇᖁᓪᓗᒋᑦ ᒫᔾᔨ 

27−ᒥᑦ ᓰᑏᐱᕆ 30−ᒧᑦ, 2016. 

 

ᒪᓕᓪᓗᒍ ᑭᖑᓂᐊᒍᑦ ᖃᐅᔨᓴᖅᑕᐅᓚᐅᖅᑐᖅ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ, ᐊᖏᓂᖓ ᐱᓕᕆᐊᒃᓴᒧᑦ ᐃᓚᖃᖅᑐᖅ 

ᐅᑯᓂᖓ ᐱᓕᕆᓂᐅᔪᓂᑦ, ᐱᓕᕆᓂᐅᔪᓂ ᐅᕝᕙᓘᓐᓃᑦ ᖃᓄᐃᓕᐅᕐᓂᐅᔪᓂᑦ: 

▪ ᐃᖃᐃᓕᓴᓚᐅᖅᑐᑦ ᐃᓂᒋᖃᖅᐸᑦᑐᑎᒃ ᐃᓗᐊᓂ ᐊᒻᒪ ᐊᕙᑎᐊᓂ ᓄᓇᓕᐅᑉ ᖃᐅᓱᐃᑦᑑᑉ ᐊᒻᒪ ᖃᓂᒋᔮᓂ 

ᑐᑦᑐᓯᐅᕐᕕᐅᑉ, ᖃᓂᒋᔭᖓᓂ ᐳᓕᐅᕆᔅ ᐅᔭᕋᖕᓂᐊᕐᕕᐅᑉ ᒪᕐᕈᓕᕿᕐᒥ, ᖃᓂᒋᔭᖓᓂ ᓄᓇᓕᖓᑕ ᐊᐅᓱᐃᑦᑑᑉ, 

ᐊᒻᒪ ᑲᓇᑕᐅᑉ ᐅᓇᓕᖏᑕ ᑐᖕᖓᕕᖓᓐᓂ ᐊᓗᕐᑦᒥ.  

o ᐅᓇᓖᑦ ᐅᖓᓯᓐᓂᖃᕋᔭᖅᑐᑦ ᐃᒻᒪᖄ 1 ᑭᓛᒥᑕᒥᑦ ᑭᓪᓕᖏᓐᓂᑦ ᓇᓄᕐᓄᑦ ᐊᖅᑯᑎᐅᑉ ᑲᓇᑕᒥ 

ᐆᒪᔪᓄᑦ ᐊᕙᑎᐅᑉ ᐊᒻᒪ ᓰᒧᐊᕐ ᕿᑭᖅᑕᖓᓂ ᓇᐅᔮᖓᓂ ᑐᑦᑐᓯᐅᕐᕕᐅᑉ ᐅᐊᖕᓇᖓᓃᑦᑑᑉ.  

▪ ᐋᖅᑭᑦᓯᓗᑎᒃ ᐱᓕᕆᔨᓄᑦ ᑐᖕᖓᕕᑦᓴᒥᑦ ᖃᐅᓱᐃᑦᑐᒥ 80−ᓄᑦ ᐃᖅᑲᓇᐃᔭᖅᑎᓄᑦ ᐊᑐᖅᑕᐅᒐᔭᖅᑐᒥᑦ ᐊᒻᒪ 

ᐊᑐᖅᑕᐅᒐᔭᕐᓗᓂ ᑲᓇᑕᐅᑉ ᐅᓇᓕᒃᑯᖏᑕ ᐅᑭᐅᖅᑕᖅᑐᒥ ᐱᓕᒻᒪᓴᕐᕕᖏᑦ ᖃᐅᓱᐃᑦᑐᒥ ᐊᑐᖅᑕᐅᒐᔭᖅᑐᒥᑦ 

225−ᓄᑦ ᐱᒋᐊᖅᑎᓪᓗᒋᑦ ᐊᒻᒪ ᐱᔭᕇᖅᑎᓪᓗᒋᑦ ᐃᖃᐃᓕᓴᐅᑎᓂᑦ;  

▪ ᐱᑕᖃᓯᓐᓇᖅᑐᓂᑦ ᐊᑐᖅᐸᓪᓗᑎᒃ ᐅᕝᕙᓘᓐᓃᑦ ᑐᐱᕝᕕᓕᐅᖅᐸᓪᓗᑎᒃ ᐊᑐᖅᑕᐅᔪᑦᓴᒥᑦ ᐱᓕᕆᐊᑦᓴᓕᕆᔪᓄᑦ 

ᐊᒻᒪ ᓴᓂᓕᐊᖑᔪᑦ ᑐᐱᕝᕕᓐᓂᑦ ᓅᑕᐅᕙᓪᓗᑎᒃ ᐃᓂᒋᔭᓂᑦ ᓯᓚᑎᖏᓐᓄᑦ ᐃᒋᑕᐅᑦᓯᐊᖃᑦᑕᓂᐊᕐᒪᑕ 

ᓈᒻᒪᑦᑐᓄᑦ  ᐃᒋᑦᑎᕕᓐᓄᑦ:  

o ᐊᑐᖅᑕᐅᓗᑎᒃ ᑲᓇᑕᒥ ᐅᓇᓕᕐᓄᑦ ᐱᓕᕆᕝᕕᒃ ᐊᓗᕐᑦᒥ 40−ᓄᑦ ᐱᓕᕆᔨᓄᑦ;  

o ᐋᖅᑭᑦᓯᓗᑎᒃ ᑐᐱᕝᕕᐅᑲᐃᓐᓇᕋᔭᖅᑐᒥᑦ ᒪᕐᕈᓕᕿᕐᒥ ᐊᑐᖅᑕᐅᒐᔭᖅᑐᒥᑦ 110−ᓄᑦ 

ᐃᖅᑲᓇᐃᔭᖅᑎᓄᑦ;  

o ᐋᖅᑭᑦᓯᓗᑎᒃ ᑐᐱᕝᕕᐅᑲᐃᓐᓇᕋᔭᖅᑐᒥᑦ ᐱᖓᖕᓇᖓᓂ ᐊᐅᓱᐃᑦᑑᑉ 10−ᓄᑦ ᐃᖅᑲᓇᐃᔭᖅᑎᓄᑦ;  

▪ ᓄᓇᒥ ᐊᒻᒪ ᓯᑯᒥ ᐃᖃᐃᓕᓴᖅᐸᓪᓗᑎᒃ:  

o ᐊᐅᓚᑦᑎᓗᑎᒃ ᓄᓇᒃᑯᑦ ᐊᒻᒪ ᓯᑯᒃᑯᑦ ᖃᒧᑕᐅᔭᖅᑐᓂᑦ ᑲᓕᑦᑐᓂᑦ ᖃᒧᑎᓂᑦ, ᑯᑭᓕᒻᒥᑦ ᓯᓅ ᑳᑦ, 

ᐊᒻᒪ/ᐅᕝᕙᓘᓐᓃᑦ ᐋᕐᒎᒥᑦ ᐃᖏᕐᕋᔾᔪᑎᐅᕙᓪᓗᓂ ᐃᖅᑲᓇᐃᔭᖅᑎᓄᑦ ᐊᔾᔨᒌᖏᑦᑐᓂᑦ 

ᐃᖃᐃᓕᓴᖅᑐᓄᑦ;  

o ᓴᓇᕙᓪᓗᑎᒃ ᐊᐳᒻᒥᑦ ᐊᒻᒪ ᓂᓚᒻᒥᑦ ᓴᐳᒻᒥᑦᓯᔾᔪᑎᑦᓴᓂᑦ ᒪᕐᕈᓕᕿᕐᒥ ᐊᑐᖅᑕᐅᕙᓐᓂᐊᖅᑐᓂᑦ 

ᓴᒃᑯᓕᓐᓄᑦ ᖁᑭᐅᑎᓂᑦ ᐃᖃᐃᓕᓴᐅᑎᓄᑦ;  

▪ ᐊᖅᑲᐅᒪᓲᓂᑦ ᐊᐅᓚᑦᑎᓗᑎᒃ ᖃᐅᔨᓴᖅᑐᑦᓴᓂᑦ ᕈᐊᐃᐅᓪ ᑲᓇᑕ ᐅᒥᐊᕐᔪᐊᒃᑯᑦ ᐅᓇᓕᖏᑕ 

ᐊᖅᑲᐅᒪᐅᑎᖏᓐᓂᑦ (ᐊᑦᓛᓐᑎᒃ ᐃᒪᕕᐊᓂ) ᐃᒃᑮᓇᖅᑐᒥ ᐊᖅᑲᐅᒪᐅᑎᖏᓐᓂᑦ ᑲᑎᓯᒪᔪᓂᑦ ᐊᒻᒪ ᓯᑰᑎᓪᓗᒍ 

ᐊᖅᑲᐅᒪᔨᓄᑦ ᐱᓕᕆᔾᔪᑎᓂᑦ, ᐱᓕᕆᔾᔪᑎᖏᓐᓂᑦ ᐊᒻᒪ ᐱᓕᕆᔾᔪᖏᓐᓂᑦ;  

▪ ᖃᖓᑕᓲᒃᑯᑦ ᐊᒻᒪ ᓯᑲᐃᐅᐊᐃ ᐊᐅᓚᑦᑎᓂᖅ:  

o ᐊᑐᖅᑕᐅᕙᓪᓗᑎᒃ ᖃᖓᑕᓲᓄᑦ ᒥᕝᕖᑦ ᐊᔪᕐᓇᖏᑐᐊᕋᐃᑉᐸᑦ;  

o ᐃᖏᕐᕋᔾᔪᑎᖃᖅᐸᓪᓗᑎᒃ ᐃᖅᑲᓇᐃᔭᖅᑏᑦ ᐊᒻᒪ ᓱᓇᒃᑯᑖᑦ ᖃᖓᑕᓲᒃᑯᑦ, ᖃᖓᑕᓲᕋᓛᒃᑯᑦ, ᐅᓇᓖᑦ 

ᖃᖓᑕᓲᖓᓂᑦ ᐅᕝᕙᓘᓐᓃᑦ ᖁᓕᒥᒎᒥᑦ (ᓂᑦ);  

o ᓴᓇᑐᐃᓐᓇᕆᐊᖃᕐᓗᑎᒃ ᒥᕝᕕᑦᓴᒥᑦ ᓯᐊᕐᕆᔭᐅᑎᓕᓐᓄᑦ ᐊᒻᒪ/ᐅᕝᕙᓘᓐᓃᑦ ᓯᑯᒥ ᒥᕝᕕᑦᓴᒥᑦ 

ᓯᑰᑎᓪᓗᒍ ᐅᕝᕙᓘᓐᓃᑦ ᑕᓯᕐᒧᑦ ᓯᑰᑎᓪᓗᒍ ᖃᓂᒋᔮᓂ  

ᖃᐅᓱᐃᑦᑑᑉ ᐊᑐᖅᑕᐅᒐᔭᖅᑐᒥᑦ ᐃᖃᐃᓕᓴᕐᕕᐅᓗᓂ ᐊᒻᒪ ᓱᓇᒃᑯᑖᑦᓴᓄᑦ;  

▪ ᐊᑐᖅᑕᐅᓗᓂ ᐊᒻᒪ ᓴᓂᕐᕙᐃᕕᐅᓯᒪᓗᓂ 4,510 ᖃᓪᓗᑎᖕᖑᐊᓄᑦ ᐊᐅᓚᐅᑎᓕᓐᓄᑦ ᐅᕐᓱᑦᓴᒥᑦ ᑏᓱᓪᒥᑦ ᐊᒻᒪ 

20,9010 ᖃᓪᓗᑎᖕᖑᐊᓂᑦ ᒑᓴᓖᒥᑦ ᓇᓪᓕᐊᓐᓂᑐᐃᓐᓇᖅ ᖃᐅᓱᐃᑦᑑᑉ ᖃᖓᑕᓲᒃᑯᕕᖓᓂ ᐅᕝᕙᓘᓐᓃᑦ 

ᐊᑐᖅᑕᐅᑲᐃᓇᓂᐊᖅᑐᓂ ᐱᓕᕆᕝᕕᓐᓂ ᓴᓇᔭᐅᓯᒪᔪᓂᑦ ᒪᕐᕈᓕᕿᕐᒥ ᐊᒻᒪ ᐊᐅᓱᐃᑦᑐᒧᑦ  

▪ ᐊᐅᓚᑦᑎᓂᖅ ᓴᓂᕐᓂᒃ, ᐅᕐᓱᐊᓗᑦᓴᓂᑦ, ᐊᒻᒪ ᐅᓗᕆᐊᓇᖅᑐᓂᑦ ᓱᓇᒃᑯᑖᓂᑦ:  

o ᐅᓗᕆᐊᓇᖅᑐᓂᑦ ᓱᓇᒃᑯᑖᑦ ᐊᒻᒪ ᐅᕐᓱᐊᓗᑦᓴᐃᑦ ᓴᓂᕐᕙᑦᑕᐅᓯᒪᒐᔭᖅᑐᑦ ᓈᒻᒪᒋᔭᐅᔪᓂ 

ᓴᓂᕐᕙᐃᕕᓐᓂᑦ ᐴᑦᓴᓂᑦ ᐊᒻᒪ ᐱᓕᕆᕝᕕᓐᓂᑦ, ᐱᖃᓯᐅᔾᔭᐅᓗᑎᒃ ᓈᒻᒪᑦᑐᑦ ᐊᑐᕆᐊᓖᑦ ᐊᓯᖏᑦ 

ᐴᓴᐃᑦ ᐊᒻᒪ ᓴᓂᕐᕙᑦᑕᐅᓯᒪᒐᔭᖅᑐᑎᒃ ᒪᓕᑦᑕᐅᓗᑎᒃ ᓄᓇᓕᓐᓂ, ᓄᓇᕗᒻᒥ, ᐊᒻᒪ ᑲᓇᑕᐅᑉ 

ᒐᕙᒪᒃᑯᖏᑕ ᒪᓕᒐᖁᑎᖏᑦ;  

o ᐅᓗᕆᐊᓇᖅᑐᑦ ᓱᓇᒃᑯᑖᑦ ᓈᒻᒪᑦᑐᓄᑦ ᐴᖅᑕᐅᓯᒪᕙᓐᓂᐊᖅᑐᑦ ᐊᒻᒪ ᓈᒻᒪᑦᑐᒧᑦ ᐱᓕᕆᕝᕕᒻᒧᑦ 

ᐃᒋᑕᐅᒋᐊᖅᑐᐸᓪᓗᑎᒃ, ᒪᓕᑦᑕᐅᓗᑎᒃ ᓈᒻᒪᑦᑐᑦ ᒪᓕᒐᐃᑦ – ᐱᓕᕆᐊᖑᔪᓐᓇᖅᑐᑎᒃ ᐊᓯᖏᓐᓄᑦ 

ᐱᓕᕆᖃᑕᐅᖏᑦᑐᓄᑦ ᓴᓂᒃᑯᕕᓕᓐᓄᑦ ᑕᐃᒪᐃᒋᐊᖃᕐᓂᕈᑎᒃ;  

o ᐊᐅᓚᐅᑎᕋᓛᑦ ᔭᓄᕋᐃᑐᐃᑦ ᐃᓂᖃᖅᑎᑕᐅᕙᓪᓗᑎᒃ ᓈᒻᒪᑦᑐᓂᑦ ᐴᑦᓴᓂᑦ ᐊᐅᓚᑦᑎᓂᖏᓐᓂ 

ᐱᓕᕆᐊᑦᓴᒥᑦ, ᐊᒻᒪ ᐊᓂᐊᔭᐅᕙᓪᓗᑎᒃ ᐊᓯᐊᓄᑦ ᓅᑕᐅᒋᐊᖃᓕᕐᓂᕈᑎᒃ;  

o ᓄᓇᓕᓐᓂ ᓴᓗᒻᒪᕐᓴᐃᕕᓐᓂᑦ ᐱᓕᕆᔾᔪᑎᓂᑦ ᐊᒻᒪ ᓄᓇᓕᓐᓂ ᐊᑦᓯᕕᓐᓂᑦ ᐅᕝᕙᓘᓐᓃᑦ ᐃᑭᑦᑎᕕᓐᓂᑦ 

ᐊᑐᖅᐸᓪᓗᑎᒃ ᐃᒋᑕᐅᔪᓄᑦ ᐃᓄᖕᓄᑦ ᖁᑦᑖᒥᓂᕐᓂᒃ. ᓴᓂᓕᐊᖑᕙᓐᓂᐊᖅᑐᑦ ᐱᓱᑦᑐᓄᑦ 

ᖃᐅᔨᓴᖅᑎᓄᑦ ᐴᖅᑕᐅᕙᓐᓂᐊᖅᑐᑦ ᐊᒻᒪ ᕿᒪᑦᑕᐅᑐᐃᓐᓇᐸᖕᖏᓪᓗᑎᒃ ᓈᒻᒪᑦᑐᓄᑦ 

ᐃᒋᑦᑎᕕᓐᓅᑐᑦᓴᐅᕙᓪᓗᑎᒃ;  

o ᓄᓇᓕᓐᓂ ᐊᑦᓯᕕᓐᓂᑦ ᐊᒻᒪ ᐃᑭᑦᑎᕕᓐᓂᑦ ᐊᑐᖅᐸᓪᓗᑎᒃ ᐃᑭᒍᓐᓇᖅᑐᓄᑦ ᓴᓂᕐᓄᑦ. ᐃᒋᑦᑎᕙᓪᓗᑎᒃ 

ᒪᓕᑦᑕᐅᕙᓪᓗᑎᒃ ᓄᓇᕗᒻᒥ ᐊᒻᒪ ᓄᓇᓕᓐᓂ ᒪᓕᒐᐃᑦ (ᓴᓂᓕᕆᑎᑕᐅᕙᓪᓗᑎᒃ ᐊᖏᕈᑎᒍᑦ ᓴᓇᔩᑦ); 

ᐊᒻᒪ   

o ᓄᓇᓕᓐᓂ ᐊᑦᓯᕖᑦ, ᐃᑭᑦᑎᕖᑦ ᐅᕝᕙᓘᓐᓃᑦ ᐊᑐᒃᑲᓐᓂᕈᓐᓇᖅᑐᓕᕆᕝᕖᑦ, ᐊᑐᐃᓐᓇᐅᒍᑎᒃ, 

ᐊᑐᖅᑕᐅᕙᓐᓂᐊᖅᑐᑦ ᓴᓂᕐᓄᑦ ᐃᒋᑦᑎᕕᐅᕙᓪᓗᑎᒃ ᐃᑭᒍᓐᓇᖏᑦᑐᓄᑦ ᓴᓂᕐᓄᑦ. ᐃᒋᑦᑎᕙᓪᓗᑎᒃ 

ᒪᓕᑦᑕᐅᕙᓪᓗᑎᒃ ᓄᓇᕗᒻᒥ ᐊᒻᒪ ᓄᓇᓕᓐᓂ ᐊᑐᖅᑕᐅᒋᐊᓕᓐᓂᑦ  (ᓴᓂᓕᕆᑎᑕᐅᕙᓪᓗᑎᒃ 

ᐊᖏᕈᑎᒍᑦ ᓴᓇᔩᑦ).  

 

ᐊᓯᖏᑦ ᐱᔪᓐᓇᐅᑎᒍᑦ ᑐᑦᓯᕋᐅᑏᑦ ᐊᑦᑐᐊᔪᑦ “ᐊᐅᓚᑦᑎᓂᖅ ᓄᓇᓕᕗᑦ” ᐱᓕᕆᐊᑦᓴᒧᑦ ᖃᐅᔨᓴᖅᑕᐅᓯᒪᒻᒥᔪᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᖅᑕᐅᓚᐅᖅᑎᓪᓗᒍ ᓯᕗᓪᓕᕐᒥ ᐱᓕᕆᐊᑦᓴᒥᑦ ᑐᑦᓯᕋᐅᑎᓕᐊᖑᓯᒪᔪᖅ 

(ᑎᑎᕋᒃᑕᐅᓯᒪᔪᑦ ᓈᓴᐅᑖ 16DN063).  

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 16DN063: ᐊᐅᓚᑦᑎᓂᖅ ᓄᓇᓕᕗᑦ (2017 ᐊᒻᒪ 2018)  

ᐱᓕᕆᐊᑦᓴᒥᑦ ᑐᑦᓯᕋᐅᑎ ᐆᕕᖓ "ᐊᐅᓚᑦᑎᓂᖅ ᓄᓇᓕᕗᑦ 2017" ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

(ᑎᑎᕋᒃᑕᐅᓯᒪᔪᑦ ᓈᓴᐅᑖ 16DN063), ᐱᔭᐅᓚᐅᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᖅᑎᓂᑦ ᓅᕖᐱᕆ 

12, 2016 ᐊᒻᒪ ᖃᐅᔨᓴᖅᑕᐅᓚᐅᖅᑐᑦ ᑲᑎᒪᔨᓄᑦ ᒪᓕᑦᑐᑎᒃ ᐃᓚᖓᓂᑦ 4, ᐋᑎᑯᓪ 12 ᐊᖏᕈᑎᒥ ᐊᑎᓕᐅᖅᑕᐅᓯᒪᔪᒥ 

ᓄᓇᕗᒻᒥ ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ ᐊᒻᒪ ᑯᐃᑉ ᐱᔪᓐᓇᐅᑎᖏᒍᑦ ᑲᓇᑕᐅᑉ (ᓄᓇᕗᒻᒥ ᐊᖏᕈᑎ) ᐊᒻᒪ 

ᑎᑎᕋᕐᓯᒪᕕᒻᒦᑦᑐᓄᑦ 3 ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᓯᑖᑕᔅᑯᑦ ᑲᓇᑕᒥ, 

2013, ᑎᑎᕋᖅᓯᒪᓂᖓ. 14, ᓈᓴᐅᑎᓖᑦ 2 (ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ 

ᒪᓕᒐᕐᒥᑦ [NuPPAA]). ᕕᕝᕗᐊᕆ 1−ᒥ, 2017 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᑎᑦᑎᓚᐅᖅᑐᑦ ᖃᐅᔨᓴᕐᓂᒃᑯᑦ 

ᐱᔭᑦᓴᓕᐅᕈᑎᐅᓯᒪᔪᒥᑦ ᒪᓕᑦᑕᐅᓗᑎᒃ ᑎᑎᕋᕐᓯᒪᕕᒻᒦᑦᑐᑦ ᑲᑎᖕᖓᔪᓂ 92(2)(ᐃ) ᐃᓗᐊᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ 

ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ ᑕᐃᑦᓱᒪᓂ ᒥᓂᔅᑕᐅᓚᐅᖅᑐᒧᑦ ᓄᓇᖃᖅᑳᕐᓯᒪᔪᓕᕆᔨᒃᑯᑦ ᐊᒻᒪ 

ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ ᐅᖃᓚᐅᖅᑐᓂ ᐱᓕᕆᐊᑦᓴᐅᔪᒪᔪᖅ ᑲᔪᓯᔪᓐᓇᕐᓂᖓᓂᑦ ᒪᓕᓪᓗᑎᒃ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᔨᖏᑕ ᐊᑐᖅᑕᐅᖁᓯᒪᔭᖏᓐᓂᑦ ᐱᓕᕆᐊᑦᓴᒥᑦ ᐱᓪᓗᐊᑦᑕᖃᖅᑐᑦ ᑕᐃᒎᓯᕐᓂᑦ ᐊᒻᒪ 

ᖃᓄᐃᓕᖓᓂᐅᔪᓂᑦ. 

ᑲᓇᑕᐅᑉ ᐅᓇᓕᖏᑦ ᓴᐳᒻᒥᔨᐅᔪᑦ (ᐱᓇᓱᐊᕐᓯᒪᔪᑦ) “ᐊᐅᓚᑦᑎᓂᖅ ᓄᓇᓕᕗᑦ 2017” ᐱᓕᕆᐊᑦᓴᖓᑦ ᐃᓂᖃᓚᐅᖅᑐᑦ 

ᐃᓗᐊᓂ ᕿᑭᑕᓂ, ᑭᕙᓪᓕᖅ ᐊᒻᒪ ᕿᑎᕐᒥᐅᑦ ᐊᕕᑦᑐᕐᓯᒪᔪᓂ ᓄᓇᓕᓐᓂ, ᑐᖕᖓᕕᖃᖅᑐᑎᒃ ᖃᐅᓱᐃᑦᑐᒥ ᐊᒻᒪ 

ᓴᓂᕋᔭᒻᒥ ᖃᓄᐃᓕᐅᕈᑎᖃᖅᐸᑦᑐᑎᒃ ᖃᓂᒋᔭᖏᓐᓂ ᓄᓇᓕᐅᔪᑦ ᓴᓂᕋᔭᐅᑉ, ᑰᒑᕉᑉ, ᐃᒡᓗᓕᐅᑉ, ᐊᒻᒪ ᖃᐅᓱᐃᑦᑑᑉ. 

ᐱᓇᓱᐊᕐᓯᒪᔪᑦ ᐅᖃᕐᓯᒪᔪᑦ ᐊᐅᓚᑦᑎᓂᐊᕈᒪᒐᒥᒃ ᐅᓇᑕᖅᑐᖅᓯᐅᑎᓂᑦ ᐃᖃᐃᓕᓴᐅᑎᓂᑦ ᑐᖕᖓᕕᖃᕐᓗᑎᒃ ᓴᓂᕋᔭᒻᒥ 

ᐊᒻᒪ ᖃᐅᓱᐃᑦᑐᒥ ᐱᐅᓯᑎᒋᐊᖁᓪᓗᒋᑦ ᑲᓇᑕᐅᑉ ᐅᓇᓕᖁᑎᖏᑕ ᖃᐅᔨᒪᓂᖏᑦ ᐊᒻᒪ ᐱᓕᕆᔾᔪᑎᖏᑦ 

ᐊᐅᓚᑕᐅᒍᒪᓪᓗᑎᒃ ᐊᑦᓱᕉᓴᓐᓇᖅᑐᓂ ᐊᕙᑎᓂ, ᐊᑕᐅᑦᑎᒃᑯᑦ ᑲᓇᑕᐅᑉ ᐅᓇᓕᖁᑎᖏᑕ ᐱᓕᕆᔪᓐᓇᕐᓂᖏᓐᓂᑦ 

ᐱᕙᓪᓕᐅᑎᑦᑎᐊᑐᒃᑯᑦ ᐊᑦᑕᓇᖅᑐᒦᑦᑐᖃᓕᖅᐸᑦ ᐊᒻᒪ ᖃᐅᔨᓴᖅᑕᐅᒋᐊᖃᖅᑐᖃᓕᖅᐸᑦ ᐅᑭᐅᖅᑕᖅᑐᒥ. 

ᖃᓄᐃᓕᐅᕈᑎᐅᔪᑦ ᐊᑐᖅᑕᐅᓛᕐᓂᐊᖅᑐᑦ ᕕᕝᕗᐊᕆᒥᑦ ᒫᔾᔨᒧᑦ 2017. 

ᒪᓕᑦᑐᒋᑦ ᓯᕗᓂᐊᒍᑦ ᖃᐅᔨᓴᖅᑕᐅᓯᒪᔫᑉ ᐱᓕᕆᐊᑦᓴᒥᑦ ᑐᑦᓯᕋᐅᑎᐅᑉ ᑎᑎᕋᕐᓯᒪᓂᖏᑦ, ᐃᓗᓕᖏᑦ ᐱᓕᕆᐊᑦᓴᐅᑉ 

ᐱᖃᓯᐅᔾᔨᓚᐅᖅᑐᑦ 

ᐅᑯᓂᖓ ᐱᓕᕆᔭᐅᔪᑦᓴᓂᑦ, ᐱᓕᕆᐊᑦᓴᓂᑦ ᐅᕝᕙᓘᓐᓃᑦ ᖃᓄᐃᓕᐅᕈᑎᑦᓴᓂᑦ: 

▪ ᐊᐅᓚᑎᑕᐅᕙᓪᓗᑎᒃ ᐊᒥᓲᓂᖃᖅᑐᑦ 290−ᓂᑦ ᑲᓇᑕᐅᑉ ᐅᓇᓕᖁᑎᖏᑕ ᐃᖅᑲᓇᐃᔭᖅᑎᖏᑦ ᐊᑐᓂ 

ᐱᓕᕆᕝᕕᓐᓄᑦ; 

▪ ᐃᑲᔪᕐᓱᖅᑕᐅᕙᓪᓗᑎᒃ ᐊᐅᓚᑦᑎᔾᔪᑎᖏᑦ 175−ᖑᔪᑦ ᐃᖅᑲᓇᐃᔭᖅᑎᖏᑦ ᑲᓇᑕᒥ ᐅᓇᓕᑦᓴᒃᑯᑦ ᖃᐅᔨᓴᖅᑎᖏᑦ 

ᑲᑎᖕᖓᔪᑦ ᑕᓗᕐᔪᐊᕐᒦᖔᕐᓯᒪᔪᑦ, ᑰᒑᕈᒃᒥᑦ, ᓇᐅᔮᓂᑦ, ᐊᒻᒪ ᐃᒡᓗᓕᒻᒥᑦ ᓄᓇᒃᑯᑦ ᐊᒻᒪ ᖃᖓᑕᓲᒃᑯᑦ 

ᐊᖅᑯᑎᖃᕐᓗᑎᒃ; 

▪ ᐋᖅᑭᑦᑕᐅᓗᓂ ᐱᓕᕆᔨᓄᑦ ᑐᖕᖓᕕᑦᓴᖅ ᓴᓂᕋᔭᒥ, ᐱᖃᓯᐅᔾᔭᐅᓗᑎᒃ ᐊᒥᓱᐃᑦ ᑐᐱᕆᔭᐅᑲᐃᓐᓇᕋᔭᖅᑐᑦ 

ᐊᕙᑎᐊᓂ ᐱᓕᕆᕝᕕᐅᑉ ᐃᓂᖓᑕ ᐃᑲᔪᕐᓱᐃᔾᔪᑎᑦᓴᑦ ᐊᐅᓚᑦᑎᔾᔪᑎᓂᑦ ᐊᒻᒪ ᐃᖅᑲᓇᐃᔭᖅᑎᓄᑦ 

ᑐᔪᕐᒥᕕᑦᓴᓂᑦ; 

▪ ᖃᐅᔨᓴᖅᐸᓪᓗᑎᒃ ᓄᓇᒥᑦ ᐊᒻᒪ ᓯᑯᒥᑦ ᖃᓂᒋᔭᖏᓐᓃᑦᑐᓂᑦ ᓴᓂᕋᔭᐅᑉ; 

▪ ᐊᐅᓚᑦᑎᓗᑎᒃ ᖁᑭᐅᑎᓂᑦ ᐊᑐᕐᓗᑎᒃ ᐃᖃᐃᓕᓴᕐᓗᑎᒃ ᓯᑯᒥ; 

▪ ᐊᐅᓚᑦᑎᓗᑎᒃ ᐊᖅᑲᐅᒪᔨᓂᑦ ᐊᐅᓚᑦᑎᔾᔪᑎᓂᑦ ᖃᓂᒋᔭᖓᓂ ᖃᐅᓱᐃᑦᑑᑉ 60−ᖑᓗᑎᒃ ᐊᖅᑲᐅᒪᔪᓕᕆᓂᕐᒥᑦ 

ᐱᓕᕆᔨᐅᔪᑦ; 

▪ ᐊᑐᖅᑕᐅᓗᑎᒃ ᖃᖓᑕᓲᑦ ᐱᖃᓯᐅᑎᓪᓗᒋᑦ ᖃᖓᑕᓲᕋᓛᑦ, ᕼᐆᕐᑭᓖᔅ ᐊᒻᒪ ᒍᓘᑉᒫᔅᑐ ᐅᓇᓕᒃᑯᑦ ᖃᖓᑕᓲᖏᒃ 

ᐊᒻᒪ ᖁᓕᒥᒎᓕᒻᒥᑦ ᐃᑲᔪᕐᓱᐃᔨᑦᓴᓂᑦ ᐅᓇᑕᖅᑐᖅᓯᐅᑎᓂᑦ ᐃᖃᐃᓕᓴᐅᑎᓂᑦ; 

▪ ᐊᑐᕋᔭᖅᑐᑦ ᓄᓇᒃᑰᕈᑎᓂᑦ ᐱᓲᑎᑲᓪᓚᓐᓂᑦ ᐊᒻᒪ ᖃᒧᑕᐅᔭᓂᑦ ᐃᑲᔪᕐᓱᐃᔾᔪᑎᐅᒐᔭᖅᑐᓂᑦ ᐅᓇᓖᑦ 

ᐃᖃᐃᓕᓴᖅᑎᓪᓗᒋᑦ; 

▪ ᐋᖅᑭᑦᓯᒐᔭᕐᓗᑎᒃ ᐊᒻᒪ ᒪᑐᓯᒐᔭᕐᓗᑎᒃ ᑐᐱᕝᕕᐅᑲᐃᓐᓇᕋᔭᖅᑐᓂᑦ ᐃᑲᔪᕐᓱᐃᔾᔪᑎᑦᓴᓕᑦ ᐊᐅᓚᑦᑎᔨᓂᑦ, 

ᐱᖃᓯᐅᔾᔭᐅᓗᑎᒃ ᐊᖅᑲᐅᒪᕙᑦᑐᑦ, ᐊᒻᒪ ᖃᐅᔨᓴᖅᑎᓂᑦ ᐊᑦᑕᓇᑦᑕᐃᓕᒪᔪᓕᕆᓂᕐᒥᑦ; 

▪ ᐊᑐᖅᑕᐅᓗᑎᒃ ᒪᕐᕉᒃ (2) 5 ᑭᓗᐅᐋᑦᓂᑦ ᓴᖕᖏᓂᓖᒃ, ᐊᑕᐅᓯᖅ ᐊᓂᖅᑎᕆᔾᔪᑎᓂᑦ ᐳᓪᓚᑦᓴᐃᑎ, 

ᐅᖅᑰᓴᐃᑎᓂᑦ, ᐊᒻᒪ ᒪᕐᕉᓐᓂᒃ (2) ᐃᑭᒪᕕᐅᕙᖕᖏᑦᑐᓂᑦ ᖃᖓᑕᓲᓂᒃ ᐃᖏᕐᕋᔾᔪᑏᓐᓂᒃ; 

▪ ᓴᓂᕐᕙᐃᕕᖃᑲᐃᓐᓇᕐᓗᑎᒃ, ᐃᖏᕐᕋᔾᔪᑎᓂᑦ ᐊᒻᒪ ᐊᑐᖅᑕᐅᕙᓪᓗᑎᒃ ᐅᑯᐊ ᐅᕐᓱᐊᓗᑦᓴᐃᑦ ᐊᒻᒪ 

ᐅᓗᕆᐊᓇᖅᑐᑦ ᓱᓇᒃᑯᑖᑦ; 

o 3,895 ᐊᒻᒪ 820 ᖃᓪᓗᑎᖕᖑᐊᓂᑦ ᐃᒪᖃᕈᓐᓇᖅᑐᑦ ᐊᐅᓚᐅᑎᓕᓐᓄᑦ ᐅᕐᓱᑦᓴᓂᑦ ᑏᓱᓪᒥᑦ ᓴᓂᕋᔭᒥ 

ᐊᒻᒪ ᖃᐅᓱᐃᑦᑐᒥ, ᐊᑐᓂ; 

o 3,895 ᐊᒻᒪ 410 ᖃᓪᓗᑎᖕᖑᐊᓂᑦ ᐃᒪᖃᕈᓐᓇᖅᑐᑦ ᒑᓴᓖᖃᐅᑎᓂᑦ ᓴᓂᕋᔭᒥ ᐊᒻᒪ ᖃᐅᓱᐃᑦᑐᒥ, 

ᐊᑐᓂ; 

o 200 ᐊᒻᒪ 50 ᖃᓪᓗᑎᖕᖑᐊᓂᑦ ᐃᒪᖃᕈᓐᓇᖅᑐᑦ ᐊᐅᓚᐅᑎᓄᑦ ᕿᓂᖅᑐᓂᑦ ᓴᓂᕋᔭᒥ ᐊᒻᒪ 

ᖃᐅᓱᐃᑦᑐᒥ, ᐊᑐᓂ; 

o 20 ᖃᓪᓗᑎᖕᖑᐊᓂᑦ ᓈᑉᖤᒥᑦ ᓱᐴᔫᕐᓯᐅᑎᒥᑦ ᓱᐴᔫᓄᑦ ᓴᓂᕋᔭᒥ; 

▪ ᐃᒥᖅᑕᕋᓪᓗᑎᒃ ᐊᑐᖅᑕᐅᕙᑦᑐᓂᑦ ᓄᓇᓕᓐᓂ ᐱᓕᕆᕝᕕᓐᓂᑦ ᖃᐅᓱᐃᑦᑐᒥᑦ ᐊᒻᒪ ᓴᓂᕋᔭᒥᑦ ᐅᐊᓴᐅᑎᑦᓴᓂᑦ 

ᓂᖅᑎᐅᕈᑎᑦᓴᓂᓪᓗ; 

▪ ᓴᓂᓕᐅᖅᐸᓐᓂᖅ ᐊᒻᒪ ᐊᐅᓚᑦᑎᕙᓐᓂᖅ ᓴᓂᓕᐊᓂᑦ: 

o ᐅᐊᑦᑕᑯᐃᑦ ᐃᒥᕈᔪᐃᑦ ᐊᒻᒪ ᑭᓈᒥᓃᑦ ᐃᒋᑕᐅᕙᓪᓗᑎᒃ ᐊᑐᖅᑕᐅᕙᑦᑐᓄᑦ ᓄᓇᓕᓐᓂ ᐱᓕᕆᕝᕕᓐᓄᑦ;  

o ᐃᑭᓲᑦ ᐊᒻᒪ ᐃᑭᒍᓐᓇᖏᑦᑐᑦ ᓴᓃᑦ ᐃᒋᑕᐅᖃᑦᑕᕋᔭᖅᑐᑦ ᓈᒻᒪᒋᔭᐅᔪᓂ ᓴᓂᕐᓂᒃ ᐃᒋᑦᑎᕕᖏᓐᓄᑦ 

ᖃᓂᓛᑦ ᓄᓇᓕᐅᔪᑦ; ᐊᒻᒪ 

▪ ᐱᓕᕆᔾᔪᑎᐅᔪᓐᓇᐃᓕᓂᖏᑦ ᐊᒻᒪ ᓅᑕᐅᓂᖏᑦ ᓱᓇᒃᑯᑖᑦ ᐊᒻᒪ ᓱᓇᑐᐃᓐᓇᐃᑦ ᐱᔭᕇᖅᑕᐅᒍᑎᒃ ᐅᓇᓕᕐᓄᑦ 

ᐃᖃᐃᓕᓴᐅᑏᑦ. 

ᐊᓯᐊᓂᑦ ᑎᑎᕋᕐᓯᒪᔪᓂᑦ ᐊᓯᔾᔨᐅᑎᑦᓴᒥᑦ ᑐᑦᓯᕋᐅᑎᒥᑦ ᐊᑦᑐᐊᔪᒥᑦ “ᐊᐅᓚᑦᑎᓂᖅ ᓄᓇᓕᕗᑦ” ᐱᓕᕆᐊᑦᓴᒧᑦ 

ᖃᐅᔨᓴᖅᑕᐅᓚᐅᕐᒥᔪᑦ ᓄᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᖅᑕᐅᓚᐅᖅᑎᓪᓗᒍ ᓯᕗᓪᓕᖅᐹᒥ ᐱᓕᕆᐊᑦᓴᒥᑦ 

ᑐᑦᓯᕋᐅᑎᒥᑦ (ᑎᑎᕋᒃᑕᐅᓯᒪᔪᑦ ᓈᓴᐅᑖ 16DN063). ᓅᕖᐱᕆ 29−ᒥ, 2017 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐱᑎᑕᐅᓚᐅᖅᑐᑦ ᖃᐅᔨᒋᐊᖁᔨᔾᔪᑎᒥᑦ ᖃᐅᔨᓴᖅᑎᓂᑦ ᖃᐅᔨᓴᖁᔭᐅᓗᑎᒃ ᑲᓇᑕᐅᑉ ᐅᓇᓕᖏᑦ ᓴᐳᒻᒥᑦᓯᔨᐅᔪᑦ 

“ᐊᐅᓚᑦᑎᓂᖅ ᓄᓇᓕᕗᑦ 2018”. ᖃᐅᔨᓴᖅᑏᑦ ᖃᐅᔨᒪᖁᔨᓚᐅᖅᑐᑦ ᓯᕗᓪᓕᕐᒥ ᒪᓕᓐᓂᕐᒥᑦ ᓇᓗᓇᐃᔭᐃᑎ 

ᐱᔭᐅᓚᐅᖅᑐᖅ ᓅᕖᐱᕆ 12, 2016 ᖃᓄᐃᓕᐅᕈᑎᐅᔪᓄᑦ ᐊᑦᑐᐊᔪᓂᑦ ᒫᓐᓇᒃᑯᑦ ᐱᓕᕆᐊᑦᓴᒥᑦ ᑐᑦᓯᕋᐅᑎᒧᑦ ᓱᓕ 

ᐊᑐᖅᑕᐅᔪᓐᓇᖅᑐᖅ ᐊᒻᒪ ᓇᓗᓇᐃᔭᐃᓗᑎᒃ ᐱᓕᕆᐊᑦᓴᒥᑦ ᑐᑦᓯᕋᐅᑎ ᐱᒻᒪᕆᐅᔪᒃᑯᑦ ᐊᓯᔾᔨᐅᑎᐅᓂᖓᓂᑦ 

ᐱᔾᔪᑎᒋᓪᓗᒍ ᐊᓯᔾᔨᖅᑕᐅᓂᖓ ᐃᓂᑦᓴᖏᑕ ᖃᓄᐃᓕᐅᕈᑎᑦᓴᐅᔪᑦ ᓴᓂᕋᔭᒥᑦ ᐃᖃᓗᑦᑑᑦᑎᐊᕐᒧᑦ. ᕕᕝᕗᐊᕆ 1−ᒥ, 2018 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᑎᑦᑎᑲᓐᓂᓚᐅᖅᑐᑦ ᓯᕗᓪᓕᐅᓚᐅᖅᑐᓂᑦ ᑕᐃᒎᓯᕐᓂᑦ ᐊᒻᒪ 

ᖃᓄᐃᓕᖓᓂᐅᔪᓂᑦ ᐊᑐᖁᔭᐅᓯᒪᔪᓂᑦ ᓯᕗᓪᓕᕐᒥ ᕕᕝᕗᐊᕆ 1, 2017−ᒥ ᖃᐅᔨᓴᐅᑎᒍᑦ ᐱᔭᑦᓴᓕᐊᖑᓚᐅᖅᑐᒧᑦ 

ᐅᓂᒃᑳᓕᐊᒥ ᐊᒻᒪ ᐱᑎᑦᑎᓚᐅᖅᑐᑦ ᐊᓯᖏᓐᓂᑦ ᑕᐃᒎᓯᕐᓂᑦ ᐊᒻᒪ ᖃᓄᐃᓕᖓᓂᐅᔪᓂᑦ ᐊᑦᑐᐊᔪᓂᑦ ᐱᓕᕆᐊᑦᓴᒧᑦ 

ᒪᓕᑦᑐᒋᑦ 92(2)(a) ᑎᑎᕋᕐᓯᒪᔪᑦ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ.  

ᑐᑦᓯᕌᖑᓯᒪᔪᖅ “ᐊᐅᓚᑦᑎᓂᖅ ᓄᓇᓕᕗᑦ 2018” ᐱᓕᕆᐊᑦᓴᖅ ᐊᑐᖅᑕᐅᓚᐅᖅᑐᖅ ᓄᓇᓕᖃᕐᕕᖏᓐᓂ ᕿᑎᕐᒥᐅᑦ 

ᐊᒻᒪ ᕿᑭᖅᑕᓂ ᐊᕕᑦᑐᕐᓯᒪᔪᖏᓐᓂ, ᖃᓂᒋᔭᖏᓐᓂ ᓄᓇᓕᐅᔪᑦ ᐃᖃᓗᑦᑑᑦᑎᐊᑉ ᐊᒻᒪ ᖃᐅᓱᐃᑦᑑᑉ. ᐱᓇᓱᐊᕐᓯᒪᔪᑦ 

ᐊᐅᓚᑦᑎᓂᐊᕐᓯᒪᔪᑦ ᐅᓇᑕᖅᑐᖅᓯᐅᑎᓂᑦ ᐃᖃᐃᓕᓴᐅᑎᓂᑦ ᐱᐅᓯᑎᒋᐊᖁᓪᓗᒋᑦ ᑲᓇᑕᐅᑉ ᐅᓇᓕᖁᑎᖏᑕ (CAF) 

ᖃᐅᔨᒪᓂᖏᑦ ᐊᒻᒪ ᐱᓕᕆᔾᔪᑎᖏᑦ ᐊᐅᓚᑕᐅᒍᒪᓪᓗᑎᒃ ᐊᑦᓱᕉᓴᓐᓇᖅᑐᓂ ᐊᕙᑎᓂ, ᐊᑕᐅᑦᑎᒃᑯᑦ ᑲᓇᑕᐅᑉ 

ᐅᓇᓕᖁᑎᖏᑕ ᐱᓕᕆᔪᓐᓇᕐᓂᖏᓐᓂᑦ ᐱᕙᓪᓕᐅᑎᑦᑎᐊᑐᒃᑯᑦ ᐊᑦᑕᓇᖅᑐᒦᑦᑐᖃᓕᖅᐸᑦ ᐊᒻᒪ 

ᖃᐅᔨᓴᖅᑕᐅᒋᐊᖃᖅᑐᖃᓕᖅᐸᑦ ᐅᑭᐅᖅᑕᖅᑐᒥ. ᐱᓕᕆᐊᑦᓴᖅ ᐊᑐᖅᑕᐅᓚᐅᖅᑐᖅ ᕕᕝᕗᐊᕆᒥᑦ ᒫᔾᔨᒧᑦ 2018. 

 

 

ᐃᓗᓕᖏᑦ ᖃᓄᐃᓕᐅᕈᑎᑦᓴᐃᑦ ᐊᒻᒪ ᐃᓗᓕᖏᑕ ᐊᑦᑐᐊᔪᑦ ᕕᕝᕗᐊᕆ 1, 2018−ᒥ ᑎᑎᕋᕐᓯᒪᔪᓂᑦ ᐊᓯᔾᔨᐅᑎᑦᓴᓂᑦ 

ᑐᑦᓯᕋᐅᑎᒦᑦᑐᑦ ᐱᖃᓯᐅᔾᔨᓚᐅᖅᑐᑦ: 

▪ ᐊᐅᓚᑎᑦᑎᓂᕐᒥᑦ ᓇᓕᐊᓐᓄᕋᐅᑎᒍᑦ ᐊᒥᓲᓂᖃᖅᑐᑦ 300−ᓂᑦ ᑲᓇᑕᐅᑉ ᐅᓇᓕᖁᑎᖏᑕ ᐃᖅᑲᓇᐃᔭᖅᑎᖏᑦ 

ᐃᖃᓗᑦᑑᑦᑎᐊᕐᒥ ᐊᒻᒪ ᖃᐅᓱᐃᑦᑐᒥ ᐅᓇᑕᖅᑐᖅᓯᐅᑎᓂᑦ ᐃᖃᐃᓕᓴᖅᑎᓂᑦ; 

o ᐊᐅᓚᑦᑎᓗᑎᒃ ᐅᓇᓕᕐᓄᑦ ᐃᖃᐃᓕᓴᐅᑎᓂᑦ ᓄᓇᒥ, ᓯᑯᒥ, ᐃᒪᐅᑉ ᐃᖅᑲᖓᓂ ᐊᒻᒪ ᖃᖓᑕᓲᒃᑯᑦ; 

o ᐊᐅᓚᑦᑎᓗᑎᒃ ᖁᑭᐊᕙᑦᑐᓂᑦ ᐃᖃᐃᓕᓴᖅᑐᓂᑦ ᓯᑯᒥ ᐊᒻᒪᑦᑕᐅᖅ ᖃᐅᔨᓴᖅᐸᓪᓗᑎᒃ ᐊᒻᒪ 

ᐊᖅᑲᐅᒪᔪᓂᑦ ᐊᐅᓚᑦᑎᕙᓪᓗᑎᒃ ᖃᓂᒋᔭᖏᓐᓂ ᐃᖃᓗᑦᑑᑦᑎᐊᑉ ᐊᒻᒪ ᖃᐅᓱᐃᑦᑑᑉ; 

o ᐊᐅᓚᑦᑎᕙᓪᓗᑎᒃ ᐱᓕᒻᒪᑦᓴᐅᑎᓂᑦ ᐅᑭᐅᖅᑕᖅᑐᒥ ᐊᓐᓇᐅᒪᒍᓐᓇᐅᑎᓂᑦ ᐱᓕᒻᒪᑦᓴᐅᑎᓂᑦ; 

▪ ᐱᓕᕆᑎᑦᑎᓗᑎᒃ 90−ᓂᑦ ᐃᓚᒋᔭᐅᔪᓂᑦ 1ᖓ ᑲᓇᑕᒥ ᐅᓇᓕᑦᓴᓄᑦ ᖃᐅᔨᓴᖅᑎᓄᑦ ᑲᑎᖕᖓᔪᓄᑦ (1ᖓ CRPG) 

ᐃᑲᔪᕐᓱᐃᒐᔭᖅᑐᓂᑦ ᐅᓇᓕᕐᓄᑦ ᖃᓄᐃᓕᐅᕈᑎᐅᔪᓂᑦ ᑲᓇᑕᒥ ᐅᓇᓕᕐᓂᑦ ᑲᑎᖕᖓᔪᓂᑦ ᐊᒻᒪ ᕈᐊᐃᐅᓪ 

ᑲᓇᑕᒥ ᐅᒥᐊᕐᔪᐊᒃᑯᑦ ᐅᓇᓕᕐᓂᑦ ᐊᖅᑲᐅᒪᔨᓂᑦ ᖃᓂᒋᔭᖏᓐᓂᑦ ᓄᓇᓕᖏᑕ ᐃᖃᓗᑦᑑᑦᑎᐊᕐᒥ ᐊᒻᒪ 

ᖃᐅᓱᐃᑦᑑᑉ; 

▪ ᐋᖅᑮᓗᑎᒃ ᐱᓕᕆᔨᑦᓴᓄᑦ ᑐᖕᖓᕕᑦᓴᒥᑦ ᐊᒻᒪ ᖃᐅᔨᓴᖅᑎᓄᑦ ᑐᖕᖓᕕᑦᓴᒥᑦ ᖃᐅᓱᐃᑦᑐᒥ ᐃᓚᒋᔭᐅᒐᔭᕐᓗᑎᒃ 

20−ᖑᔪᑦ ᐊᓯᖃᕐᓗᑎᒃ 40−ᓂᑦ ᐃᑲᔪᕐᓱᐃᔨᑦᓴᓂᑦ ᐃᖅᑲᓇᐃᔭᖅᑎᓂᑦ; 

▪ ᐊᑐᖅᑕᐅᓗᑎᒃ ᐅᓇᓕᕐᓄᑦ ᖃᖓᑕᓲᑦ (ᖃᖓᑕᓲᖅ ᒍᓘᑉᒫᔅᑐᕐ ᐊᒻᒪ ᕼᐅᕐᑭᓖᔅ), ᐱᖃᓯᐅᔾᔭᐅᓗᑎᒃ 

ᖃᖓᑕᓲᕋᓛᑦ ᐊᒻᒪ ᖁᓕᒥᒎᓕᒃ ᐃᑲᔪᕐᓱᐃᒐᔭᖅᑐᓂᑦ ᐅᓇᑕᖅᑐᖅᓯᐅᑎᓂᑦ ᐃᖃᐃᓕᓴᖅᑐᓂᑦ ᐊᒻᒪ 

ᐃᖏᕐᕋᔾᔪᑎᐅᒐᔭᖅᑐᓂᑦ ᐃᖅᑲᓇᐃᔭᖅᑎᓄᑦ ᐊᒻᒪ ᓱᓇᒃᑯᑖᑦᓴᖏᓐᓄᑦ;  

▪ ᐊᑐᖅᑕᐅᓗᑎᒃ ᑯᑭᓖᑦ ᓄᓇᒃᑰᔫᑦ, ᐱᓲᑎᑲᓪᓚᐃᑦ ᐅᓇᓕᕐᓯᐅᑏᑦ ᓄᓇᒃᑰᔫᑦ (BV206), ᐅᖁᒪᐃᖏᑦᑐᑦ ᐊᐳᑎᐅᑉ 

ᖄᖓᒎᕈᓐᓇᖅᑐᑦ ᓄᓇᒃᑰᔫᑦ ᐊᒻᒪ ᖃᒧᑕᐅᔭᐃᑦ ᐃᑲᔪᕐᓱᐃᑎᐅᓗᑎᒃ ᐅᓇᑕᖅᑐᖅᓯᐅᑎᓂᑦ ᐃᖃᐃᓕᓴᐅᑎᓂᑦ; 

▪ ᐊᐅᓚᐅᑎᕋᓛᓂᑦ ᔭᓄᕋᐃᑐᓂᑦ ᐊᑐᖅᐸᓪᓗᑎᒃ, ᐊᓂᖅᑎᕆᔾᔪᑎᓄᑦ ᐳᓪᓚᑦᓴᐃᑎᒥᑦ, ᐊᒻᒪ ᐅᖅᑰᓴᐅᑎᓂᑦ 

ᐊᐅᓚᔾᔭᐃᑎᑦᓴᓂᑦ ᔭᓄᕋᐃᑐᓂᑦ, ᐊᖅᑲᐅᒪᔨᓂᑦ ᐊᑦᑕᓇᑦᑕᐃᓕᒪᔪᓕᕆᓂᕐᒥᑦ ᐊᒻᒪ ᐅᖅᑰᓴᐅᑎᓂᑦ; 

▪ ᓴᓂᕐᕙᐃᕕᖃᑲᐃᓐᓇᕐᓗᑎᒃ, ᐃᖏᕐᕋᔾᔪᑎᓂᑦ ᐊᒻᒪ ᐊᑐᖅᑕᐅᕙᓪᓗᑎᒃ ᐅᑯᐊ ᐅᕐᓱᐊᓗᑦᓴᐃᑦ ᐊᒻᒪ 

ᐅᓗᕆᐊᓇᖅᑐᑦ ᓱᓇᒃᑯᑖᑦ: 

o 5,000 ᖃᓪᓗᑎᖕᖑᐊᑦ ᐊᒻᒪ 820 ᖃᓪᓗᑎᖕᖑᐊᑦ ᐊᐅᓚᐅᑎᓕᓐᓄᑦ ᐅᕐᓱᑦᓴᓂᑦ ᑏᓱᓪᓂᑦ 

ᐃᖃᓗᑦᑑᑦᑎᐊᕐᒥ ᐊᒻᒪ ᖃᐅᓱᐃᑦᑐᒥ, ᐊᑐᓂ; 

o 5,000 ᖃᓪᓗᑎᖕᖑᐊᑦ ᐊᒻᒪ 410 ᖃᓪᓗᑎᖕᖑᐊᑦ ᐊᐅᓚᐅᑎᓕᓐᓄᑦ ᐅᕐᓱᑦᓴᓂᑦ ᑏᓱᓪᓂᑦ 

ᐃᖃᓗᑦᑑᑦᑎᐊᕐᒥ ᐊᒻᒪ ᖃᐅᓱᐃᑦᑐᒥ, ᐊᑐᓂ 

o 200 ᖃᓪᓗᑎᖕᖑᐊᑦ ᐊᒻᒪ 50 ᖃᓪᓗᑎᖕᖑᐊᑦ ᐊᐅᓚᐅᑎᓕᓐᓄᑦ ᐅᕐᓱᑦᓴᓂᑦ ᑏᓱᓪᓂᑦ ᐃᖃᓗᑦᑑᑦᑎᐊᕐᒥ 

ᐊᒻᒪ ᖃᐅᓱᐃᑦᑐᒥ, ᐊᑐᓂ 

o 20 ᖃᓪᓗᑎᖕᖑᐊᑦ ᓈᑉᖤᒥᑦ ᓱᐴᔫᕐᓯᐅᑎᓂᑦ ᓱᐴᔫᓄᑦ ᐊᒻᒪ ᓇᓂᕉᑎᓄᑦ ᐊᑐᖅᑕᐅᔪᑦᓴᓂᑦ 

ᐃᖃᓗᑦᑑᑦᑎᐊᕐᒥᓪᓗᑎᒃ; 

▪ ᐃᒥᖅᑕᐸᓪᓗᑎᒃ ᓄᓇᓕᓐᓂᑦ ᐅᐊᓴᐅᑎᑦᓴᓂᑦ; 

▪ ᓴᓂᓕᐅᖅᐸᓐᓂᖅ ᐊᒻᒪ ᐊᐅᓚᑦᑎᕙᓐᓂᖅ ᓴᓂᓕᐊᓂᑦ: 

o ᐅᐊᑦᑕᑯ ᐃᒥᖅ ᐊᑐᖅᑕᐅᕙᑦᑐᑦ ᐃᖃᓗᑦᑑᑦᑎᐊᕐᒥ ᐊᒻᒪ ᑲᓇᑕᐅᑉ ᐅᓇᓕᖁᑎᖏᓐᓄᑦ ᐅᑭᐅᖅᑕᖅᑐᒥ  

ᐱᓕᒻᒪᓴᕐᕕᒻᒥ ᖃᐅᓱᐃᑦᑐᒥ ᐃᒋᑕᐅᕙᓪᓗᑎᒃ ᐊᖅᑯᑎᐅᓗᑎᒃ ᐊᑐᖅᑕᐅᕙᑦᑐᑦ ᒪᑭᒪᔾᔪᑏᑦ 

ᐱᓕᕆᔾᔪᑎᖑᑦ; 

o ᖁᑦᑕᐅᑎᒥᓃᑦ ᐅᐊᑦᑕᑯᐃᑦ ᓄᐊᑕᐅᕙᓪᓗᑎᒃ ᐊᒻᒪ ᐊᐅᓪᓚᖅᑎᑕᐅᕙᓪᓗᑎᒃ ᓂᒋᕐᒥ ᓄᓇᓕᓐᓄᑦ 

ᐃᒋᑦᑎᕕᓐᓄᑦ ᓈᒻᒪᑦᑐᓄᑦ ᐃᒋᑕᐅᕙᓐᓂᐊᕐᒪᑕ; 

o ᐃᑭᓲᑦ ᐊᒻᒪ ᐃᑭᒍᓐᓇᖏᑦᑐᑦ ᓴᓃᑦ ᓄᐊᑕᐅᕙᓪᓗᑎᒃ ᐊᒻᒪ ᐃᒋᑕᐅᕙᓪᓗᑎᒃ ᖃᓂᓛᓄᑦ ᓄᓇᓕᓐᓄᑦ 

ᐃᒋᑦᑎᕕᓐᓄᑦ ᓈᒻᒪᑦᑐᓄᑦ ᐃᒋᑕᐅᕙᓐᓂᐊᕐᒪᑕ; 

o ᓄᐊᑕᐅᕙᓪᓗᑎᒃ ᐊᒻᒪ ᐊᐅᓪᓚᖅᑎᑕᐅᕙᓪᓗᑎᒃ ᐅᓗᕆᐊᓇᖅᑐᑦ ᓱᓇᑐᐃᓐᓇᐃᑦ ᓄᓇᐸᐅᔭᐅᓂᕐᓴᓄᑦ 

ᐃᒋᑦᑎᕕᓐᓄᑦ ᓈᒻᒪᑦᑐᓄᑦ ᐃᒋᑕᐅᕙᓐᓂᐊᕐᒪᑕ; 

o ᐃᑭᑦᓯᕕᒻᒧᑦ ᐃᑭᑕᐅᑐᐃᓐᓇᕆᐊᖃᕐᓗᑎᒃ ᑭᓈᓗᒥᓃᑦ ᐃᓄᖕᓄᑦ ᐊᒻᒪ ᐃᑭᒍᓐᓇᖅᑐᑦ ᓴᓃᑦ; ᐊᒻᒪ  

▪ ᐱᓕᕆᔾᔪᑎᐅᔪᓐᓇᐃᓕᓂᖏᑦ ᐊᒻᒪ ᓅᑕᐅᓂᖏᑦ ᓱᓇᒃᑯᑖᑦ ᐊᒻᒪ ᓱᓇᑐᐃᓐᓇᐃᑦ ᐱᔭᕇᖅᑕᐅᒍᑎᒃ ᐅᓇᓕᕐᓄᑦ 

ᐃᖃᐃᓕᓴᐅᑏᑦ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 16DN031: ᐊᐅᓚᑦᑎᓂᖅ ᓇᓄᒃ 

ᑲᓇᑕᐅᑉ ᐅᓇᓕᖁᑎᖏᑕ ᓯᕗᓪᓕᖅᐹᒥ ᐱᓕᕆᐊᑦᓴᒥᑦ ᑐᑦᓯᕋᐅᑎᖓᓂ ᐊᐅᓚᑦᑎᓂᖅ ᓇᓄᒃ ᐱᓪᓗᒍ  2016 (ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 16DN031), ᐱᔭᐅᓚᐅᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᕝᕙᓘᓐᓃᑦ ᑲᑎᒪᔩᑦ) ᓄᓇᕗᑦ ᐸᕐᓇᐃᓂᕐᒧᑦ ᖃᐅᔨᓴᖅᑎᓂᑦ 

(ᖃᐅᔨᓴᖅᑏᑦ) ᒪᐃ 31, 2016 ᐊᒻᒪ ᖃᐅᔨᓴᖅᑕᐅᓚᐅᖅᑐᑦ ᑲᑎᒪᔨᓄᑦ ᒪᓕᑦᑐᑎᒃ ᐃᓚᖓᓂᑦ 4, ᐋᑎᑯᓪ 12 ᐊᖏᕈᑎᒥ 

ᐊᑎᓕᐅᖅᑕᐅᓯᒪᔪᒥ ᓄᓇᕗᒻᒥ ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ ᐊᒻᒪ ᑯᐃᑉ ᐱᔪᓐᓇᐅᑎᖏᒍᑦ ᑲᓇᑕᐅᑉ 

(ᓄᓇᕗᒻᒥ ᐊᖏᕈᑎ) ᐊᒻᒪ ᑎᑎᕋᕐᓯᒪᕕᒻᒦᑦᑐᓄᑦ 3 ᓄᓇᕘᒥᑦ ᐸᕐᓇᐃᔩᑦ ᑲᑎᒪᔨᖏᑦ, ᓯᑖᑕᔅᑯᑦ ᑲᓇᑕᒥ, 2013, 

ᑎᑎᕋᖅᓯᒪᓂᖓ. 14, ᓈᓴᐅᑎᓖᑦ 2 (ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ 

[NuPPAA]). ᔪᓚᐃ 22−ᖑᑎᓪᓗᒍ, 2016 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᑎᑦᑎᓚᐅᖅᑐᑦ ᖃᐅᔨᓴᕐᓂᒃᑯᑦ 

ᐱᔭᑦᓴᓕᐅᕈᑎᐅᓯᒪᔪᒥᑦ ᒪᓕᑦᑕᐅᓗᑎᒃ ᑎᑎᕋᕐᓯᒪᕕᒻᒦᑦᑐᑦ ᑲᑎᖕᖓᔪᓂ 92(2)(ᐃ) ᐃᓗᐊᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ 

ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ ᑕᐃᑦᓱᒪᓂ ᒥᓂᔅᑕᐅᓚᐅᖅᑐᒧᑦ ᓄᓇᖃᖅᑳᕐᓯᒪᔪᓕᕆᔨᒃᑯᑦ ᐊᒻᒪ 

ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ ᐅᖃᓚᐅᖅᑐᓂ ᐱᓕᕆᐊᑦᓴᐅᔪᒪᔪᖅ ᑲᔪᓯᔪᓐᓇᕐᓂᖓᓂᑦ ᒪᓕᑦᑕᐅᓗᑎᒃ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑐᖅᑕᐅᖁᓯᒪᔭᖏᑦ ᐱᓕᕆᐊᑦᓴᒥᑦ ᐱᓪᓗᐊᑦᑕᖃᖅᑐᑦ ᑕᐃᒎᓯᕐᓂᑦ ᐊᒻᒪ 

ᖃᓄᐃᓕᖓᓂᐅᔪᓂᑦ. 

ᓄᓇᕗᒻᒥ ᐊᑐᖅᑕᐅᓚᐅᖅᑐᖅ ᐊᐅᓚᑦᑎᓂᖅ ᓇᓄᖅ 2016 ᐃᓗᐊᓂ ᑭᕙᓪᓕᐅᑉ ᓄᓇᓕᖃᕐᕕᖏᑕ, ᐅᓇᑕᐅᑎᓂᑦ 

ᐃᖃᐃᓕᓴᐅᑎᖃᖅᑐᑎᒃ ᐊᕙᑎᒥ ᐱᕕᑐᓂᓕᒻᒥ 55 ᑭᓛᒥᑕᓂᑦ ᑭᑉᐹᕆᑦᑐᖅ (km2) ᐊᑦᑐᐊᔪᓂ ᐅᐊᖕᓇᖓᓂ, ᓂᒋᖓᓂ, 

ᐊᒻᒪ ᐱᖓᖕᓇᖓᓂ ᑭᓪᓕᖏᓐᓂ ᓄᓇᓕᓐᓄᑦ ᑭᓪᓕᖓᑕ ᑲᖏᖦᖠᓂᐅᑉ ᐊᒻᒪ 60 ᑭᓛᒥᑕᐃᑦ ᑭᑉᐹᕆᑦᑐᖅ (km2) 

ᖃᓂᒋᔭᖓᓂ ᓂᒋᐊᓂ ᑭᓪᓕᖓᑕ ᓄᓇᓕᐅᑉ ᐃᒡᓗᓕᒑᕐᔫᑉ. ᐱᓕᕆᐊᑦᓴᖅ ᐊᐅᓚᑕᐅᓚᐅᖅᑐᖅ ᐊᑯᓐᓂᖏᓐᓂ ᐅᓪᓗᐃᑦ 

ᐋᒐᓯ 1 ᐊᒻᒪ ᓰᑏᐱᕆ 25, 2016. 

ᒪᓕᑦᑐᒋᑦ ᐱᓕᕆᐊᑦᓴᒥᑦ ᑐᑦᓯᕋᐅᑎᒥ ᑎᑎᕋᕐᓯᒪᔪᑦ, ᐃᓗᓕᒫᖓ ᐱᓕᕆᐊᑦᓴᐅᑉ ᐱᖃᓯᐅᔾᔨᔪᖅ ᐅᑯᓂᖓ 

ᐱᓕᕆᐊᖑᒐᔭᖅᑐᓂᒃ, 

ᐱᓕᕆᐊᖃᖅᐸᓪᓗᑎᒃ ᐅᕝᕙᓘᓐᓃᑦ ᖃᓄᐃᓕᐅᖅᐸᓪᓗᑎᒃ: 

▪ ᓄᓇᒥ ᐅᓇᑕᐅᑎᓂᑦ ᐃᖃᐃᓕᓴᖅᐸᓪᓗᑎᒃ ᐊᐅᓚᑕᐅᒐᔭᖅᑐᒥᑦ ᐊᕙᑎᐊᓂ ᑲᖏᖦᖠᓂᐅᑉ ᐱᖃᓯᐅᔾᔭᐅᒐᔭᖅᑐᑦ 

ᐅᑯᐊ ᖃᓄᐃᓕᐅᕈᑎᐅᑐᐃᓐᓇᕆᐊᖃᕐᓗᑎᒃ ᐅᐊᖕᓇᖓᓂ ᐃᒡᓗᓕᒑᕐᔫᑉ: 

o ᐊᑐᖅᐸᓪᓗᑎᒃ ᖃᖓᑕᓲᕋᓛᓂᑦ ᐊᒻᒪ ᖁᓕᒥᒎᓕᓐᓂᑦ ᐅᑎᖅᑎᕋᐅᔭᖅᑎᑦᑎᒐᔭᖅᑐᓂᑦ 

ᐃᖅᑲᓇᐃᔭᖅᑎᓂᑦ ᐊᕙᑎᒧᑦ ᐊᒻᒪᑦᑕᐅᖅ ᐱᓲᑎᑲᓪᓚᖃᕐᓗᑎᒃ ᑎᓴᒪᓕᓐᓂᑦ ᐱᓕᕆᕝᕕᒻᒥ; 

o ᑐᐱᕝᕕᑦᓴᓕᐅᑲᐃᓐᓇᕐᓯᒪᓗᑎᒃ ᐃᓄᖃᕈᓐᓇᖅᑐᒥᑦ 250−ᓄᑦ ᑎᑭᒍᓐᓇᖅᑐᓄᑦ ᑐᐱᖃᐅᕐᓗᑎᒃ ᐊᒻᒪ 

ᐊᐅᓚᐅᑎᕋᓛᓂᑦ ᔭᓄᕋᐃᑐᓂᑦ; 

o ᐃᒥᖅᑕᐸᓪᓗᑎᒃ ᑲᖏᖦᖠᓂᕐᒥᑦ (ᐴᕐᓯᒪᕙᓪᓗᑎᒃ ᐃᓯᖅᑐᑦ ᐊᒻᒪ ᐊᓂᐊᔪᑦ) ᐊᒻᒪ ᐱᓕᕆᕝᕕᒻᒥ 

ᖃᑦᑕᖃᕐᓗᑎᒃ ᐃᒥᖅᑕᕕᑦᓴᒥᑦ; 

o ᓴᓂᕐᕙᐃᕕᖃᑲᐃᓐᓇᕐᓗᑎᒃ ᐅᕐᓱᐊᓗᑦᓴᖏᓐᓄᑦ ᐱᓕᕆᐊᑦᓴᓕᕆᔪᑦ ᑐᐱᕝᕕᐅᑉ ᐃᓚᖓᓃᑉᐸᓪᓗᑎᒃ: 

▪ 800 ᖃᓪᓗᑎᖕᖑᐊᓂᑦ ᒑᓴᓖᖃᕐᓗᑎᒃ ᒑᓴᓖᖃᐅᑎᓂᑦ ᐊᑐᕐᓗᑎᒃ; 

▪ 400 ᖃᓪᓗᑎᖕᖑᐊᓂᑦ ᐊᐅᓚᐅᑎᓕᓐᓄᑦ ᐅᕐᓱᑦᓴᓂᑦ ᑏᓱᓪᓂᑦ ᒑᓴᓖᖃᐅᑎᓂᑦ ᐊᑐᕐᓗᑎᒃ 

▪ 310 ᖃᓪᓗᑎᖕᖑᐊᓂᑦ ᓱᐴᔫᕐᓯᐅᑎᓂᑦ ᓈᑉᖤᒥᑦ ᒑᓴᓖᖃᐅᑎᓂᑦ ᐊᑐᕐᓗᑎᒃ; 

o ᓴᓂᓕᐊᓕᒫᑦ ᐴᖅᑕᐅᕙᓪᓗᑎᒃ ᐊᒻᒪ ᑲᖏᖦᖠᓂᕐᒨᖅᑕᐅᕙᓪᓗᑎᒃ ᐃᒋᑦᓯᕕᓐᓅᖅᑕᐅᕙᓪᓗᑎᒃ 

ᓈᒻᒪᑦᑐᓄᑦ; 

▪ ᐊᑐᖅᑕᐅᓗᓂ ᑲᖏᖦᖠᓂᐅᑉ ᖃᖓᑕᓲᒃᑯᕕᖓ; 

o ᐊᓯᖏᓐᓂᑦ ᖃᖓᑕᓲᒃᑯᕕᓐᓂᑦ ᐊᑐᑐᐃᓐᓇᕆᐊᖃᕋᔭᖅᑐᑦ ᐱᖃᓯᐅᔾᔭᐅᓗᓂ ᐃᒡᓗᓕᒑᕐᔪᕐᒦᑦᑐᖅ 

ᐃᓗᐊᓃᒍᑎᒃ ᐊᕙᑎᐊᑕ ᐊᐅᓚᑦᑎᕕᐅᔪᑦ; 

▪ ᑐᖕᖓᕕᐅᒐᔭᖅᑐᖅ ᐃᓘᓐᓇᖏᓐᓄᑦ ᖃᓄᐃᓕᐅᕈᑎᐅᒐᔭᖅᑐᓄᑦ ᑲᖏᖦᖠᓂᖅ, ᐱᖃᓯᐅᔾᔭᐅᓗᑎᒃ 

ᐱᑕᖃᓯᓐᓇᖅᑐᑦ ᐱᓕᕆᕝᕖᑦ ᐊᒻᒪ ᑐᔪᕐᒥᕕᑦᓴᐃᑦ; 

o ᐊᑐᖅᑕᐅᒐᔭᕐᒥᔪᑦ ᐱᓲᑎᑲᓪᓚᐃᑦ ᑎᓴᒪᓖᑦ ᐃᖏᕐᕋᔾᔪᑎᐅᕙᓪᓗᑎᒃ ᐃᓗᐊᓂ ᑲᖏᖦᖠᓂᐅᑉ ᐊᒻᒪ 

ᐊᑯᓐᓂᖏᒍᑦ ᑲᖏᖦᖠᓂᐅᑉ ᐊᒻᒪ ᐃᖃᐃᓕᓴᕐᕕᐅᔪᑦ; 

▪ ᐃᒫᓂ ᐅᓇᑕᐅᑎᓂᑦ ᐃᖃᐃᓕᓴᐅᑎᓂᑦ ᐊᐅᓚᑦᑎᒐᔭᖅᑐᑦ ᐊᕙᑎᐊᓂ ᐃᒡᓗᓕᒑᕐᔫᑉ ᐱᖃᓯᐅᔾᔭᐅᒐᔭᕐᓗᑎᒃ 

ᐅᑯᐊ: 

o ᐊᑐᖅᐸᓪᓗᑎᒃ ᖃᖓᑕᓲᕋᓛᓂᑦ ᐊᒻᒪ ᖁᓕᒥᒎᓕᓐᓂᑦ ᐅᑎᖅᑎᕋᐅᔭᖅᑎᑦᑎᒐᔭᖅᑐᓂᑦ 

ᐃᖅᑲᓇᐃᔭᖅᑎᓂᑦ ᐊᕙᑎᒧᑦ; 

o ᐊᑐᖅᑕᐅᓗᑎᒃ ᕈᐊᐃᐅᓪ ᑲᓇᑕᐅᑉ ᐅᒥᐊᕐᔪᐊᓂ ᐅᓇᓕᖁᑎᖏᑕ ᐅᒥᐊᕐᔪᐊᖏᑦ; 

o ᑐᐱᕝᕕᑦᓴᓕᐅᑲᐃᓐᓇᕐᓯᒪᓗᑎᒃ ᐃᓄᖃᕈᓐᓇᖅᑐᒥᑦ 100−ᓄᑦ ᑎᑭᒍᓐᓇᖅᑐᓄᑦ ᐅᐊᖕᓇᖓᓂ 

ᐃᒡᓗᓕᒑᕐᔫᑉ; ᐊᒻᒪ  

o ᖃᖓᑕᓲᑦ ᐊᒻᒪ ᐃᖅᑲᓇᐃᔭᖅᑏᑦ ᑐᖕᖓᕕᖃᕋᔭᕐᓗᑎᒃ ᑲᖏᖦᖠᓂᕐᒥ. 
 


